
ЯПОНИЯДА БªЛИБ ªТГАН XХ ЁЗГИ ОСИЁ 
ªЙИНЛАРИДА ИШТИРОК ЭТГАН ªЗБЕКИСТОН 

СПОРТ ДЕЛЕГАЦИЯСИ АЪЗОЛАРИГА

Шу маънода, келгуси ўн йиллик халқи-
миз ҳаётида шунчаки навбатдаги ривожла-
ниш даври эмас, балки миллий юксалиш 
даври сифатида тарихий аҳамиятга эга 
бўлади. Чунки ушбу даврда мамлакатимиз 
етакчиси белгилаб берган янги тараққиёт 
йўли — юртимизда инсон қадрини янада 
юксалтириш, унинг интеллектуал ва ижодий 
салоҳиятини рўёбга чиқаришга қаратилган  
7 та миллий дастур амалга оширилади. 

Азиз ўқувчилар! “Янги Ўзбекистон” 
газетаси жамоаси шу муносабат билан яна 
бир янги ва муҳим лойиҳага қўл урди. Ху-
сусан, мазкур сондан бошлаб сиз — азиз-
ларга 7 та дастурнинг ҳар бирини алоҳида 
ёндашув, чуқур таҳлил асосида эълон қи-
лишни лозим топдик.

Бу борада таниқли экспертлар мақолала-
рида миллий дастурларнинг моҳияти, белги-
ланаётган вазифалар кўлами ва келгусидаги 
ишлар, асосийси, миллий дастурларнинг 
миллий давлатчилигимизни мустаҳкамлаш, 
иқтисодий барқарорликни таъминлаш, юрт-
дошларимиз фаровонлигини оширишдаги 
ўрни кенг таҳлил қилинади.

Президентимиз тантанали байрам тад-
бирида алоҳида таъкидлаганидек, “Биз 
бугун кечагидан кучлимиз. Насиб этса, эр-
тага бундан ҳам кучли бўламиз.

Ўттиз беш йиллик мустақил тараққиёт 
йўлимиз бизга бир ҳақиқатни ўргатди: 
халқ ва давлат ягона мақсад йўлида бир-
лашиб, астойдил ҳаракат қилса, забт этиб 
бўлмайдиган марранинг ўзи йўқ”.

Янги лойиҳанинг мақсад-моҳияти ҳам 
давлатимиз раҳбарининг ушбу фикри, даъ-
ватига ҳамоҳанг. Зеро, янги Ўзбекистон ўз 
тараққиётининг янги — МИЛЛИЙ ЮКСА-
ЛИШ ДАВРИга қадам қўяр экан, бундай 
тарихий эврилиш жараёнида юртдошлари-
мизнинг ягона мақсад йўлида бирлашуви ва 
қайси соҳа ёки тармоқда бўлмасин, астой-
дил меҳнат қилиши катта аҳамиятга эга.

Ўз навбатида, янги лойиҳа айни мақ-
сад — таниқли экспертларнинг асосли 
таҳлиллари асосида ўқувчида Ватан тақ-
дирига, ўз оиласи ва касбига дахлдорлик 
ҳиссини оширишга қаратилган.

Таҳририят. 

Жорий йил Ватанимиз мустақиллигининг қутлуғ ўттиз беш йиллик байрамини 
катта ифтихор ва зўр тантана билан нишонладик. Давлатимиз раҳбари миллий 

истиқлолимизнинг 35 йиллик байрам тантанасида сўзлаган нутқида мамлакатимиз 
тараққиётининг янги саҳифасини очиб берди.

ªЗБЕКИСТОН ПРЕЗИДЕНТИ ТОЖИКИСТОН ПРЕЗИДЕНТИНИ 
ТАВАЛЛУД КУНИ БИЛАН ТАБРИКЛАДИ

5 октябрь куни Ўзбекистон Республикаси Президенти Шавкат Мирзиёевнинг Тожикистон 
Республикаси Президенти Эмомали Раҳмон билан телефон орқали мулоқоти бўлиб ўтди.

НЕФТЬ ВА ГАЗ ТАРМО¡ИДАГИ 
ЙИРИК ЛОЙИ²АЛАР КªРИБ ЧИ¯ИЛДИ

Президент Шавкат Мирзиёев нефть ва газ тармоғида амалга оширилаётган 
йирик лойиҳалар юзасидан тақдимот билан танишди.

буни фақат ва фақат халқимизнинг ақл-заковати, 
меҳнати ва бирдамлиги орқали ўзимиз бунёд этамиз

Диққат: “Янги Ўзбекистон” газетасида янги лойиҳа!

КЕЛГУСИ ЎН ЙИЛЛИК – 
МИЛЛИЙ ЮКСАЛИШ ДАВРИ

Давлатимиз раҳбари Тожикистон етак-
чисини таваллуд куни билан самимий таб
риклаб, унга мустаҳкам соғлиқ, бахт-саодат 
ва биродар Тожикистон халқининг равнақи 
йўлидаги масъулиятли давлатчилик фаолия-
тида катта муваффақиятлар тилади.

Ўзбекистон — Тожикистон дўстлик, 
яхши қўшничилик, стратегик шериклик 
ва иттифоқчилик муносабатларини янада 

ривожлантиришнинг долзарб масалалари 
кўриб чиқилди.

Ҳамкорлик барча йўналишларда жа-
даллашиб бораётгани мамнуният билан 
қайд этилди. Товар айирбошлаш ҳажми 
барқарор ўсиб бормоқда, транспорт, энер-
гетика, геология, қишлоқ ва сув хўжалиги 
ҳамда бошқа соҳаларда ўзаро манфаатли 
шериклик давом этмоқда.

Ҳудудлар ўртасида ва маданий-гума-
нитар жабҳада фаол алмашинувлар амалга 
оширилмоқда.

Етакчилар минтақавий кун тартибида-
ги масалалар юзасидан ҳам фикр алмаш-
дилар, бўлажак икки ва кўп томонлама 
тадбирлар режасини муҳокама қилдилар.

ЎзА

Жорий йилда “Ўзбекнефтгаз” АЖ 
фаолиятини такомиллаштириш, харидлар 
ва ишлаб чиқариш билан боғлиқ масала-
ларни ҳал этишга қаратилган иккита қарор 
қабул қилинди.

Тақдимотда ушбу қарорларнинг ижро-
сини таъминлаш, табиий газ қазиб чиқа-
риш кўрсаткичлари ҳамда йил якунигача 
амалга оширилиши мўлжалланган тадбир-
лар кўриб чиқилди. 

Газ захираларини кўпайтириш мақса-
дида геология-қидирув ишлари кенгай-
тирилмоқда. Жумладан, жорий йилда 3D 
сейсмик разведка ишларининг ҳажми ўт-
ган йилга нисбатан 5 баробарга ошириш 
режалаштирилмоқда. Йил бошидан бешта 
янги газ конлари очилди, ҳудудларда 6000 
метргача ва ундан ортиқ чуқурликларга 
80 та қудуқ бурғиланган бўлса, тўртинчи 
чоракда ушбу қудуқлардан яна 40 тасини 
бурғилаш режа қилинган.

Истиқболли майдонларни, айниқса, 
Устюртнинг катта чуқурликдаги қатлам-
ларни ўрганиш, янги конларни ўзлашти-
риш ҳамда мавжуд қудуқлар самарадор-
лигини ошириш бўйича режалар тақдимот 
қилинди.

Ушбу мақсадларда бурғилаш ишлари-
ни янги босқичга олиб чиқиш, жараёнлар-
га замонавий технологик ечимларни олиб 
кириш муҳим аҳамиятга эга.

Шу сабабли ҳозирда Устюрт ҳудуди-
да хорижий ҳамкорлар билан биргаликда 
янги қудуқларни бурғилаш, геофизик маъ-
лумотларни қайта таҳлил қилиш ҳамда 
газ қазиб олиш самарадорлигини ошириш 

юзасидан бир қатор лойиҳалар амалга 
оширилмоқда.

Тақдимотда “Ўзбекнефтгаз” АЖ ва 
унинг тасарруфидаги йирик корхоналар-
нинг молиявий натижалари ҳам таҳлил 
қилинди. Жорий йилнинг тўққиз ойи 
якуни билан корхоналарнинг жамланган 
соф фойдаси ўтган йилнинг мос даври-
га нисбатан ўсган, кредит портфелини 
мақбуллаштириш натижасида эса қарздор-
лик камайган, юқори фоизли кредитлар 
шартларини қайта кўриб чиқиш орқали 
фоиз харажатларини тежашга эришилган.

Тақдимот доирасида газ транспорт 
тизимининг ўтказувчанлик қувватини 
оширишга доир лойиҳаларга алоҳида тўх-
талиб ўтилди. Унда янги магистрал газ 
қувурларини қуриш, компрессор станция-
ларини модернизация қилиш каби тадбир-
лар қамраб олинади. 

Мазкур лойиҳаларнинг амалга оши-
рилиши, шунингдек, айрим станцияларда 
замонавий электр двигателларини ишга 
тушириш, газ етказиб бериш барқарорли-
гини ошириш ҳамда йилига 125 миллион 
куб метр газ тежаш имконини беради. Шу 
муносабат билан уларни амалга ошириш-
ни молиялаштириш манбалари бўйича 
таклифлар ҳам кўриб чиқилди.

Тақдимотда “Мустақилликнинг 25 
йиллиги” конида юзага келган аварияни 
бартараф этиш борасида амалга оширила-
ётган ишларга алоҳида тўхталиб ўтилди. 
Ушбу ишларга Хитойнинг ихтисослашган 
компанияси жалб қилинган бўлиб, ҳозир-
да махсус техника ва ускуналар иш жойига 

сафарбар қилинмоқда, қудуқларни бурғи-
лаш жойларида тайёргарлик ишлари олиб 
борилмоқда.

Аварияни бартараф этиш жараёнининг 
барча босқичларида хавфсизлик талабла-
рига қатъий риоя этилишини таъминлаш 
энг муҳим масалалардан бири эканлиги 
қайд этилди.

Тақдимотда яна бир йирик лойиҳа — 
Фарғона нефтни қайта ишлаш заводида 
ишлаб чиқаришни кўпайтириш ва уни мо-
лиявий соғломлаштириш бўйича амалга 
оширилаётган ишлар юзасидан ҳам ахбо-
рот берилди.

Ҳозирда заводда асосий технологик 
қурилмалар таъмирлангани натижаси-
да дизель ёнилғиси ишлаб чиқаришни  
30 фоизга, битум 60 фоизга, авиакеросин 
эса 5 баробарга оширишга эришилган. 

Келгусида заводни хомашё билан 
барқарор таъминлаш, мавжуд қувватлар-
дан самарали фойдаланиш ҳамда қарздор-
ликни камайтириш бўйича кенг қамровли 
тадбирлар амалга оширилади. Йил охи-
рига қадар завод юкламаси 40 фоиздан 65 
фоизга етказилади ва кейинчалик ошириб 
борилади.

Давлатимиз раҳбари геология-қиди-
рув ва бурғилаш ишлари натижадорли-
гини ошириш, йирик лойиҳаларни пухта 
ҳисоб-китоб ва аниқ молиялаштириш 
манбалари асосида олиб бориш, тармоқ 
корхоналари фаолиятида самарадорликка 
алоҳида эътибор бериш юзасидан масъул-
ларга тегишли кўрсатмалар берди.

ЎзА

Ҳурматли спортчи ва мураббийлар!
Қадрли фарзандларим!
Сиз, азизларни Япониянинг Аичи-

Нагоя шаҳрида бўлиб ўтган XХ ёзги Осиё 
ўйинларида муваффақиятли иштирок 
этиб, том маънода тарихий натижаларни 
қўлга киритганингиз билан чин юракдан 
самимий табриклайман.

Ватанимиз байроғини баланд кўтариб, 
юртимизга ёруғ юз, ёрқин ғалабалар билан 
қайтиб келганингиз муборак бўлсин!

Сизлар Осиё минтақасининг 45 дав-
латидан 11 мингга яқин спортчи иштирок 
этган, ғоят кескин курашлар остида ўтган 
ушбу нуфузли мусобақада чинакам маҳо-
рат, жасорат ва матонат фазилатларини на-
моён этиб, мамлакатимиз спорти тарихида 
яна бир буюк саҳифа очдингиз.

Миллий терма жамоамиз 21 та ол-
тин, 25 та кумуш ва 24 та бронза медаль 
билан Хитой, Япония, Жанубий Корея ва 
Ҳиндистон билан бирга қитъамизнинг энг 
кучли бешлиги сафидан жой олгани Янги 
Ўзбекистоннинг спорт соҳасидаги улкан 
салоҳиятидан, мард ва баҳодир фарзанд-
ларимизнинг қандай улуғ ишларга қодир 
эканидан далолатдир.

Бу, ҳеч шубҳасиз, барчамизга, кўп мил-
латли халқимизга чексиз ғурур бағишлай-
ди.

Ўзбекистон ушбу ўйинларда Марказий 
Осиё ва Ислом ҳамкорлик ташкилоти дав-
латлари орасида биринчи ўринни эгалла-
гани ҳам таҳсинга сазовор.

Дастлаб Абдулваҳоб Рашидов ка-
ратэ, Шоҳсанам Шерзодова каноэда 
эшкак эшиш ва Ўткирбек Жўраев спорт 
гимнастикаси баҳсларида Осиё ўйинла-
ридаги илк олтин медалларимизни ол-
гани терма жамоамиз аъзоларини юксак 
марралар сари руҳлантирди, десак, му-
болаға бўлмайди.

Енгил атлетикачимиз Суҳроб Хўжаев 
босқон улоқтириш йўналишида Осиё 
ўйинларининг олтин медалини қўлга ки-
ритган биринчи ўзбек спортчиси бўлди.

Яна бир енгил атлетикачимиз Шарифа 
Давронова, боксчимиз Абдумалик Халоков 

икки карра, бадиий гимнастикачимиз Тах-
мина Икромова уч карра Осиё ўйинлари 
чемпиони бўлди ва қитъада тенгсиз экани-
ни исботлади.

Академик эшкак эшиш бўйича жаҳон 
чемпионатида тарихий олтин медални 
қўлга киритган Шаҳзод Нурматов ва Со-
бир Сафаролиев жуфтлиги Осиёда ҳам 
етакчиликни сақлаб қолди.

Марди майдон йигит-қизларимиз Осиё 
ва жаҳон рекордини янгилаб, спорт тари-
хига ўз номларини зарҳал ҳарфлар билан 
муҳрлаб қўйганлари барчамизни мамнун 
этади. Жумладан, афсонавий оғир атле-
тикачимиз Акбар Жўраев 197 килограмм 
натижа билан жаҳон ва қитъа рекордини 
янгилашга эришди.

Владимир Свечников  Ўзбекистонга ўқ 
отиш бўйича Осиё ўйинларининг илк ол-
тин медалини туҳфа қилди.

Дзюдочимиз Музаффарбек Тўрабоев 
финалда япониялик номдор рақиби Ота 
Ҳёгани мағлуб этиб, Осиё ўйинларида 
икки вазн тоифасида қўли баланд келган 
илк чемпион сифатида тарихга кирди.

Дзюдочи йигит-қизларимиз 2 та ол-
тин, 2 та кумуш ва 3 та бронза медали-
ни қўлга киритиб, дзюдо ватани бўлган 
Япониядан кейин умумжамоа ҳисобида 
иккинчи ўринни эгаллагани салмоқли 
натижадир.

Уч минг йиллик тарихга эга бўлган 
миллий курашимиз вакиллари ҳам халқи-
миз ишончини оқлади. Ушбу спорт тури 
бўйича 6 та олтин медалнинг тўрттаси 
бизга насиб этгани курашсевар халқимиз-
га ўзгача ғурур бағишлади.

Юксак сабот ва шижоат кўрсатган 
ҳар бир спортчимизнинг номи эътирофга, 
эҳтиромга лойиқдир.

Мана шундай улкан ғалабалар тарихи, 
маҳорат мактабини яратаётган, Алпомиш 
ва Тўмарис ворислари бўлган ўғлонлари-
миз ва қизларимизга шон-шарафлар бўл-
син!

Азиз дўстлар!
Осиё ўйинларидаги ҳар бир ютуқ, ҳар 

бир ҳаяжонли дақиқа биз учун ўзига хос 

байрам, завқ ва қувонч айёми эканини қа-
рийб бир ой давомида барчамиз чин дил-
дан ҳис этдик.

Албатта, бепоён Осиё қитъасининг 
ўзига хос Олимпия ўйинлари бўлган 
ушбу мусобақаларда эришилган юксак 
натижалар ўз-ўзидан келгани йўқ. Улар-
нинг замирида мамлакатимизда жисмо-
ний тарбия ва спортни ривожлантириш-
га қаратилган кенг кўламли ислоҳотлар, 
ёш истеъдод эгаларини қўллаб-қувват-
лаш бўйича амалга ошираётган ишлари-
миз мужассамдир.

Фурсатдан фойдаланиб, бизга уну-
тилмас ғалабаларни тақдим этган барча 
спортчиларимизга, уларнинг ота-онала-
рига, олтинга тенг ўгитлари билан за-
фарларга муносиб ҳисса қўшган жонкуяр 
устоз-мураббийларга, атлетларимизни 
доимо қўллаб-қувватлаб турган кўп сон-
ли мухлисларга самимий миннатдорлик 
изҳор этаман.

Сизлар Осиё ўйинларидаги музаффар 
юришингиз билан юртимизда Олимпия 
ҳаракати янги босқичга кўтарилгани, ол-
тин авлод шаклланганини бутун дунёга 
намоён этдингиз. Зеро, Янги Ўзбекистон 
ёшларига беқиёс ақл-заковат баробарида 
улкан жасорат ва матонат ярашади.

Ишончим комил, Япония заминида 
тўпланган қимматли тажриба 2028 йилда 
Лос-Анжелесда ўтадиган Олимпия ўйин-
лари учун мустаҳкам замин бўлиб хизмат 
қилади.

Сизлар сайёрамизнинг энг нуфузли 
ўйинларига ҳам албатта муносиб тайёр-
гарлик билан борасиз! Келгуси фаолия-
тингиз ҳам албатта ёрқин зафарларга бой 
бўлади!

Янги Ўзбекистоннинг буюк спорт сол-
номасини бойитишда сизларга ҳамиша 
ютуқ ва омад ёр бўлсин, азиз фарзандла-
рим!

Шавкат  МИРЗИЁЕВ,
Ўзбекистон Республикаси 

Президенти

ЯНГИ  ¤ЗБЕКИСТОН 
СПОРТИНИНГ ОЛТИН АВЛОДИ

Аичи ва Нагоядаги Осиё ўйинлари Ўзбекистон спорти ҳақида кенгроқ мулоҳаза 
юритиш учун етарли асос берди. Японияда ўтган кунларда бир пайтнинг ўзида 
турли жараёнларни кўрдик: катта мусобақаларда номи таниш чемпионлар 
яна ўз даражасини кўрсатди. Кечагина терма жамоанинг истиқболли аъзоси 
сифатида қаралган ёшлар эса бугун натижа учун жавоб берадиган спортчилар 
қаторига қўшилди. Айрим йўналишларда Ўзбекистон учун аввал бўлмаган 
натижалар қайд этилди. Бошқа баҳсларда эса ғалабага жуда яқин  
келинса-да, сўнгги қадамни ташлаш насиб этмади. 
Буларнинг барчаси битта мусобақада содир бўлди. Давоми 6-бетда

Эҳтиром

тарихий ғалабалар ва рекордларни қўлга киритиб  
халқимизнинг юксак ишончини оқлади

3-бетга қаранг.

Бандлик

УшбУ маҚолани
ҚораҚалпоҚ тилида 

Ҳам ўҚиш УчУн
QR-кодни сканер

Қилинг!

Таълимга сармоя, аввало, инсонга, унинг билими, салоҳияти ва келажагига киритилган 
сармоядир. Зеро, мамлакатнинг энг катта бойлиги табиий ресурслар эмас, билимли, 

юксак салоҳиятли ва замонавий тафаккурга эга инсонлардир. Инсон капитали 
қанчалик кучли бўлса, жамият тараққиётининг пойдевори шунчалик мустаҳкам бўлади.

2026 йил 6 октябрь, 206-сон

Сўнгги йилларда юртимизда таълим ва 
тарбия тизимини янги босқичга олиб чиқиш 
борасида кенг кўламли ислоҳотлар кечди. 
Қисқа фурсатда соҳага оид кўплаб қонун, 
фармон ва қарорлар қабул қилиниб, бу бора-
даги ҳуқуқий база мустаҳкамланди. 

Айниқса, янги таҳрирдаги Конститу-
циямизда ўқитувчининг мақоми алоҳида 
белгилаб қўйилгани устоз ва мураббий-
ларнинг жамиятдаги нуфузини юксалти-
риш, ҳуқуқ ва қонуний манфаатларини 
кафолатлаш, таълим сифатини ошириш 
ҳамда келажак авлод тарбиясига масъули-
ятни янада кучайтиришда муҳим ҳуқуқий 
асос бўлди.

Кейинги йилларда қабул қилинган 
“Таълим тўғрисида”ги, “Мактабгача таъ-
лим ва тарбия тўғрисида”ги, “Илм-фан 
ва илмий фаолият тўғрисида”ги қонун-
лар таълим-тарбия ва илм-фан соҳасида 
янги даврни бошлаб берди. Улар нафақат 
ушбу тизимларнинг ҳуқуқий асосларини 
мустаҳкамлади, балки жамият ҳаётининг 
барча жабҳаларида муҳим ўзгаришлар 
учун мустаҳкам замин яратди.

Хусусан, “Таълим тўғрисида”ги қонун 
таълим соҳасини замон талаблари асосида 
ривожлантириш, фуқароларнинг таълим 
олиш ҳуқуқини ишончли кафолатлаш ва 
узлуксиз таълим тизимини такомиллашти-
ришнинг мустаҳкам ҳуқуқий пойдевори 
бўлди. Энг муҳими, у баркамол авлодни 
тарбиялаш, рақобатбардош кадрлар тай-
ёрлаш ва жамият тараққиётига хизмат қи-
лувчи инсон капиталини ривожлантириш-
га кенг йўл очди.

2024 йил 1 февралда қабул қилин-
ган “Педагогнинг мақоми тўғрисида”-
ги қонун эса устоз ва мураббийларнинг 
ҳуқуқий мақомини янада мустаҳкамлашда 
муҳим қадам бўлди. Унда педагогларнинг 
ҳуқуқлари, шаъни, қадр-қиммати ва иш-
чанлик обрўси давлат ҳимояси остида эка-
ни қатъий белгилаб қўйилгани жамиятда 
том маънода устоз касбининг нуфузини 
ошириш, педагогларга нисбатан ҳурмат 
ва эътиборни янада юксалтиришга имкон 
берди.

— Укаларим билан бирга ҳар биримиз 
86 сотихдан ер олдик. Биринчи йили мош, 
ловия экиб фойдаландик. Ўтган йили қо-
вун экдик. Унинг даромади яхши бўлгани 
учун бу йил ҳам қовун етиштиряпмиз. 
Ҳозир қовунларимизни қўшни Хоразм 
вилоятидан ҳам харидорлар сотиб ол-
моқда, — дейди тўрткўллик ёшлардан 
бири Оймурод Бозоров.

— Аввал ишсиз эдик. Ёшларга берил-
ган ердан унумли фойдаланиб, даромад 
қиляпмиз, — дейди Ялким Режепбоев. —  
Биринчи йили дуккакли экинлар экдик. 
Яхши даромад бўлди. Иккинчи йили қо-
вун экдик. Бу йил ҳам қовун экканмиз. 
Ҳосилни йиғиб олгач, донли маҳсулотлар 
экиш ниятим бор. Муҳими, бизга аҳоли 
яшайдиган пунктларга яқин жойдан ер 
ажратилмоқда. Қолаверса, бу жойлар суғо-
ришга қулай ва йилига 2-3 марта ҳосил 
олиш имконияти бор. Булар ердан самара-
ли фойдаланишда қўл келмоқда. 

Шўрланиш даражаси юқори ҳудудлар-
да мелиоратив ҳолатни яхшилаш устувор 
вазифага айланган. Бу эса ҳосилдорликни 

оширишга хизмат қилади. Шу каби саъй-
ҳаракатлар натижасини Амударё тумани-
даги “Дўсимбетова Қизларгул” фермер 
хўжалиги мисолида кўриш мумкин. Қиз-
ларгул Дўсимбетова 2002 йилдан буён 
фермер хўжалигини бошқариб келяпти. 
Унинг бой тажрибаси бугун соҳага ки-
риб келаётган кўплаб ёшларга ўрнак бўл-
моқда.

— Хўжалигимиз ери 60,3 гектар. 
Шундан 54,3 гектари экин майдони,  
6 гектар жой эса экишга яроқсиз, ариқ 
ва зовурлардан иборат. Экинларнинг 
тўғри жойлаштирилиши натижасида 
35 гектарга пахта, 19,3 гектарга бошқа 
қишлоқ хўжалиги экинлари экиб, юқори 
ҳосилдорликка эришмоқдамиз, — дей-
ди Қизларгул Дўсимбетова. — Сўнгги 
5 йилда ҳосилдорлик 36-40 центнерга 
етказилиб, умумий ҳисобда қарийб 700 
тонна сифатли пахта етиштирдик. Яъни 
контрактация шартномаларидаги режа-
миз 150-170 фоиз бажарилган. Бундай 
натижа далаларга ўз вақтида агротех-
ник ишлов бериш ва экинларни мароми-
га етказиб парваришлаш эвазига қўлга 
киритилди.

Ғаллачиликда ҳам барқарор кўрсат-
кичлар қайд этилган. Ҳудуд ерлари шўр-
лигига қарамай, сўнгги тўрт йилда 11 
гектарга буғдой экилиб, ҳосилдорлик 60 
центнергача кўтарилган, давлатга эса 60 
тоннадан зиёд буғдой топширилган. Нати-
жада фермер хўжалиги қишлоқ хўжалиги 

маҳсулотларини сотишдан 600 миллион 
сўм соф фойда олишга эришган. Рента-
беллик даражаси эса 20 фоиздан 24 фоизга 
етказилган.

— Хўжалигимизда ҳозир 25 фуқаро 
доимий иш билан таъминланган. Даромад 
манбаларини кенгайтириш мақсадида хў-
жалик ҳудудида 10 сотих майдонда балиқ 
ҳавзаси қурдик. Паррандалар бош сони 
400 донага етказилди. Экологик ҳолатни 
яхшилаш ва яшил ҳудудларни кенгай-
тириш мақсадида биргина жорий йилда 

хўжаликка қарашли ва унга туташ ерлар-
га 1000 тупдан ортиқ манзарали, 300 туп-
дан зиёд мевали кўчат, 2000 тупдан ортиқ 
терак ва тут кўчати ўтқазилди, — дейди 
Қ.Дўсимбетова.

Ҳозир Амударё туманида 1400 гектар 
мевали боғ мавжуд. Шундан 790 гектари 
ҳосилдор боғлар, 240 гектари янги боғлар-
дир. Жорий йилнинг ўзида 100 гектар 
майдонда саноатлашган боғ барпо эти-
лади. 2026-2028 йилларда яна қўшимча 
200 гектар майдонда мевали боғ яратиш 

белгиланган. Шундан 30 гектари олмазор, 
70 гектарига интенсив мевали кўчатлар 
экиш режа қилинган. Ҳозир Қозоғистонга 
йилига 300 тоннадан ортиқ мева экспорти 
йўлга қўйилган. 

Президентимизнинг “Саноат усулида-
ги интенсив мевали боғлар барпо этиш ва 
эскирган боғларни янгилашни қўллаб-қув-
ватлаш чора-тадбирлари тўғрисида”ги 
фармони асосида 2026-2028 йилларда 
мамлакатимиз бўйича 172 минг гектар са-
ноатлашган боғлар яратиш мақсад қилин-
ган. Эски боғларни янгилаш, саноатлаш-
ган боғдорчиликни кенгайтириш ва соҳада 
замонавий ёндашувларни жорий этиш ме-
ханизмлари белгилаб берилган ушбу фар-
мон асосида Қорақалпоғистонда 2800 гек-
тар саноатлашган интенсив боғлар яратиш 
кўзда тутилган.

Тўрткўл туманида ҳам янги саноат-
лашган интенсив боғ майдонларини кен-
гайтиришга киришилган. Туманда 1000 
гектардан ортиқ боғ бор. Уларнинг 200 
гектари эски боғ. Қолгани пахта ва ғалла 
майдонларини қисқартириш ҳисобига са-
ноатлашган интенсив боққа айлантирил-
ди. 

Тумандаги Эски Тўрткўл маҳалласи-
да боғдорчиликка ихтисослашган фер-
мер хўжалигида 4 гектарли узум планта-
цияси ташкил этилган. Ундан ҳар йили 
300 тоннага яқин маҳсулот олинмоқда. 
Фермер хўжалигида узумчиликдаги анъ-
анавий тажриба билан бирга суғоришда 

замонавий технологиялардан ҳам самара-
ли фойдаланилмоқда. Амалга оширилган 
ишларнинг ижобий натижаси эса бугунги 
кўзни қувонтирадиган даражада пишиб 
етилган узумларда ўз аксини топган.

— Боғимизга қишки узум экилган. Ҳо-
силни музлаткичларда сақлаб, совуқ кун-
ларда бозорга чиқарамиз. Узум етишти-
ришнинг ҳам ўзига яраша машаққати бор. 
Масалан, токларни совуқдан сақлаш учун 
қишда кўмиб чиқамиз, — дейди тадбиркор 
Тўхтабой Бобожонов. 

Серқуёш ўлкамизда етиштирилган 
мевалар ўзига хос таъми билан ажралиб 
туради. Шу боис, улар жаҳон бозорида ха-
ридоргир. Айни пайтда Тўрткўл туманида 
боғдорчилик ривожланиши натижасида 
мева етиштириш ҳажми кўпайди. Шунга 
яраша уларни экспорт қилиш салмоғи ҳам 
ошиб бормоқда.

Тумандаги боғдорчиликка ихтисос
лашган яна бир фермер хўжалигида 7 гек-
тарли узум боғи бор. 

— Ҳозир доимий 10 нафар ишчимиз 
бор. Яна мавсумда 25 ишчи оламиз. Боғи-
мизнинг 5 гектарида олма, 7 гектарида 
узум етиштирилмоқда. Узумни асосан, 
Қозоғистон, Россияга сотишни мўлжал 
қилганмиз. Боғимизда 5 гектар интенсив 
усулда етиштирилган кўчатларимиз бор. 
Келажакда сифатсиз кўчатларни алмашти-
риб, томчилатиб суғоришга ўтказмоқ-
чимиз. Янги кўчатларни шунга мўлжал-
лаганмиз, — дейди фермер Романберди 
Аллабергенов. — Бу йилги ҳосил чўғи 
ёмон эмас, унинг салмоғи 100 тоннага-
ча бўлади деб мўлжал қиляпмиз. Ҳозир 
ҳосилни омборхонага жойлаштиряпмиз. 
Қишда бозорларни таъминлаймиз.

Минажатдин ҚУТЛИМУРАТОВ,
“Янги Ўзбекистон” мухбири

Президентимизнинг шу йил 3 октябр-
даги “Ўзбекистон Республикаси Таълим ва 
илм-фан вазирлигини ташкил этиш тўғри-
сида”ги фармони таълим ва илм-фан соҳа-
сини изчил ислоҳ қилиш йўлидаги муҳим 
қадам бўлди. Мазкур ҳужжат таълим ва 
илм-фан тараққиётини янги босқичга 
олиб чиқиш, уларнинг ўзаро уйғунлиги 
ва узвийлигини таъминлаш, энг муҳими, 
билим ва илмий салоҳиятни мамлакат та-
раққиётининг стратегик омилига айланти-
ришга қаратилгани билан аҳамиятлидир.

Ушбу фармон замирида таълимнинг 
турли босқичларини ягона мантиқ асосида 
боғлаш, илм-фаннинг таълим билан уй-
ғунлигини кучайтириш ва инсон капита-
лини ривожлантиришга қаратилган яхлит 
тизимни шакллантириш мақсади мужас-
сам.

Фармоннинг стратегик аҳамияти Пре-
зидентимиз томонидан илгари сурилган 
7 та миллий дастур мазмуни билан ҳам
оҳангдир. Давлатимиз раҳбари биринчи 
миллий дастур билим ва малакани та-
раққиётимизнинг асосий капиталига ай-
лантиришга йўналтиришини таъкидлади. 
Бу ёндашув таълим ва илм-фанни ижтимо-
ий соҳанинг алоҳида йўналишлари сифа-
тида кўришдан кенгроқ маъно касб этиб, 
инсон салоҳиятини мамлакат тараққиёти-
нинг бош омили даражасига кўтаришни 
назарда тутади. Таълим ва илм-фан ва-
зирлигини ташкил этиш мазкур стратегик 

мақсадни таълимнинг барча босқичлари 
ва илм-фан тизимида изчил амалга оши-
риш учун муҳим институционал асос яра-
тади.

Фармонга мувофиқ, Мактабгача ва 
мактаб таълими вазирлиги ҳамда Олий 
таълим, фан ва инновациялар вазирлиги 
негизида Таълим ва илм-фан вазирлиги 
ташкил этилди. Янги вазирликнинг ва-
колати мактабгача таълим ва тарбиядан 
бошланиб, умумий ўрта ва ўрта махсус, 
касбий, олий, олий таълимдан кейинги 
таълим, кадрларни қайта тайёрлаш ва 
малакасини ошириш, қўшимча ҳамда но-
расмий таълимгача бўлган жараёнларни 
қамраб олади.

Мазкур ўзгаришнинг аҳамияти таъ-
лимнинг инсон ҳаётидаги узлуксизлигига 
янгича ёндашувда кўринади. Инсоннинг 
билим ва кўникмалари бир таълим босқи-
чидан иккинчисига ўтган сари бойиб бо-
риши, мактабда олинган билим касбий ва 
олий таълимда ривожланиши, кейинчалик 
эса меҳнат фаолияти ва илмий изланиш
лар билан узвий давом этиши керак. Ягона 
вазирлик ана шу узвийликни бошқариш 
учун институционал асос яратади.

Бирлашиш, аввало, бошқарув жара-
ёнларини мувофиқлаштириш имкония-
тини кенгайтиради. Бироқ ислоҳотнинг 
мазмуни бунда тугамайди. Муҳим жиҳат 
ваколатларни аниқлаш, масъулиятни ку-
чайтириш ва таълим сифатини ўлчайди-
ган натижа мезонларини жорий этиш-
дир.

Фармонда янги вазирлик фаолияти-
ни натижадорликка йўналтирилган ва 
самарали бошқарув тамойиллари асо-
сида ташкил этиш белгиланган. Бу ён-
дашув таълим сиёсатини ишлаб чиқиш-
дан тортиб, унинг амалий натижаларини 
баҳолашгача бўлган жараёнларни ягона 
мезонлар асосида ташкил этишни талаб 
қилади.

Бошқарувда масъулиятнинг аниқ 
белгиланиши таълим сифатига бевосита 
таъсир кўрсатади. Педагогнинг касбий 
салоҳияти, таълим дастурлари замонавий-
лиги, битирувчининг меҳнат бозорига тай-
ёрлиги, илмий натижаларнинг амалиётга 
жорий этилиши каби кўрсаткичлар тизим 
самарадорлигининг асосий мезонларига 
айланиши лозим.

Сўнгги йилларда таълим инфратузил-
масини янгилашга катта эътибор қара-
тилмоқда. Янги боғча ва мактаблар барпо 
этилди, мавжуд муассасалар модерниза-
ция қилинди. Президентимизнинг устоз 
ва мураббийлар билан мулоқотида ҳам 
сўнгги ўн йилда 1 миллион 800 минг ўрин-
ли боғчалар ва 1,5 миллион ўринли мак-
таблар барпо этилгани, 10 мингдан зиёд 
таълим муассасаси замонавий кўринишга 
келтирилгани урғуланди.

Энди таълим сиёсатининг диққат мар-
кази инфратузилмадан таълим натижасига 
янада қатъийроқ кўчмоқда. Чунки яхши 
шароит муҳим бўлгани ҳолда унинг яку-
ний қиймати ўқувчининг билими, дунёқа-
раши ва ҳаётга тайёргарлигида намоён 
бўлади. Шу нуқтаи назардан, мактаблар 
фаолиятини баҳолашда сифат кўрсат-
кичларидан фойдаланиш, таълим нати-
жалари ва педагоглар салоҳиятига қараб 
муассасаларни баҳолаш, илғор тажрибани 

кенг ёйиш каби ёндашувлар муҳим аҳами-
ят касб этади.

Педагогнинг касбий ривожи ҳам шу 
тизимнинг ажралмас қисми. Ўқитувчи-
нинг ўз эҳтиёжи ва касбий мақсадига мос 
равишда билим ва кўникмаларини янги-
лаб бориши учун шароит яратиш таълим 
сифатини оширишнинг энг таъсирчан 
омилларидан бири бўлиб қолади.

Меҳнат бозоридаги ўзгаришлар таъ-
лим мазмунига янги талаблар қўймоқда. 
Замонавий технологиялар, рақамлашти-
риш, сунъий интеллект, муҳандислик, 
“яшил иқтисодиёт” каби йўналишларда 
рақобатбардош кадрлар тайёрлаш учун 
таълимнинг турли босқичлари узвий 
ишлаши зарур.

Мактабда шаклланган математик, та-
биий ва рақамли саводхонлик кейинги 
таълим босқичларида янада чуқурлаши-
ши, касбий ва олий таълим эса меҳнат бо-
зори эҳтиёжлари билан ҳамоҳанг ривож
ланиши керак.

Шу жиҳатдан янги вазирлик олдидаги 
муҳим вазифалардан бири таълим дастур-
лари ўртасидаги узвийликни кучайтириш, 
мутахассис тайёрлаш тизимини иқтисо-
диёт эҳтиёжлари билан яқинлаштириш ва 
битирувчининг реал меҳнат бозорига тай-
ёрлигини оширишдан иборат.

Янги вазирлик фаолиятида таълим би-
лан илм-фаннинг бир тизимда қаралиши 
алоҳида аҳамиятга эга. Таълим мавжуд 
билимларни ўзлаштириш ва авлоддан 
авлодга етказиш билан бир қаторда янги 
билим яратишга олиб бориши керак. Ил-
мий тадқиқот натижалари эса иқтисодиёт, 
ижтимоий соҳа ва давлат бошқарувида 
амалий натижа бергандагина ўз қиймати-
ни тўлиқ намоён этади.

Шу боис, олий таълим муассасалари 
илмий салоҳиятини ошириш, университет, 
илмий ташкилот ва ишлаб чиқариш ўрта-
сидаги ҳамкорликни мустаҳкамлаш, ил-
мий ишланмаларни тижоратлаштириш ва 
инновацион маҳсулотлар яратиш масала-
лари янги тизимнинг муҳим йўналишла-
ридан бири бўлиши керак. Бу жараёнда 

олий таълимни билим, технология ва ин-
новация яратадиган марказ сифатида ри-
вожлантириш муҳим.

Таълим соҳаси миллионлаб инсонлар-
нинг ҳаёти билан боғлиқ. Шунинг учун 
янги вазирлик фаолиятида жамоатчилик 
ҳисобдорлигини кучайтириш талаби бел-
гиланиши муҳим қадамдир. Бу, аввало, 
таълим соҳасида очиқлик ва шаффофлик-
ни ошириш, қабул қилинаётган қарорлар 
жамоатчиликка тушунарли ва асосланган 
бўлишини таъминлашга хизмат қилади.

Таълим сифати, педагогларнинг кас
бий салоҳияти, битирувчиларнинг нати-
жалари, олий таълимдаги тайёргарлик 
даражаси, илмий тадқиқотларнинг амалий 
самараси каби кўрсаткичлар очиқ ва тушу-
нарли тарзда баҳоланиб бориши тизимга 
нисбатан ишончни мустаҳкамлайди.

Ҳисобдорлик айни пайтда фақат ҳисо-
бот бериш билан чекланмаслиги керак. У 
таълимдаги муаммоларни очиқ тан олиш, 
самарали ечимларни қўллаш ва жамият 
олдида аниқ натижа учун масъулиятни ҳис 
этиш маданиятига айланиши зарур.

Фармон билан таълим ва илм-фан 
соҳасида бошқарувнинг янги институ
ционал модели шаклланмоқда. Унинг са-
мараси вазирлик тузилмасининг қанчалик 
ихчамлиги ёки бошқарув жараёнларининг 
қанчалик тезлиги билан чекланмайди. 
Асосий натижа инсон капитали сифатида 
намоён бўлади.

Бугун боғчада таълим олаётган бола 
эртага мактаб ўқувчиси, талаба, мута-
хассис, тадқиқотчи ёки тадбиркорга ай-
ланади. Унинг ҳар бир босқичда олган 
билими кейингиси учун пойдевор вази-
фасини бажаради. Шу сабабли таълим 
тизимидаги ҳар бир қарорни инсоннинг 
узоқ муддатли ҳаётий траекторияси би-
лан боғлаш зарур.

Ўйлаймизки, янги вазирликнинг таш-
кил этилиши таълим, тарбия ва илм-фан-
ни ягона тизим сифатида ривожлантириш 
учун муҳим институционал асос яратади. 
Энди асосий вазифа мазкур имкониятдан 
самарали фойдаланиб, таълим сифатини 
изчил ошириш, илм-фанни иқтисодиёт ва 
жамият эҳтиёжлари билан узвий боғлаш, 
инсоннинг билим ва салоҳиятини мамла-
кат тараққиётининг ҳал қилувчи омилига 
айлантиришдан иборат. 

Президентимиз томонидан мамлакати-
миз тараққиётининг устувор йўналишлари 
сифатида илгари сурилган, инсон қадрини 
юксалтиришга қаратилган 7 та миллий 
дастурнинг биринчиси — “Билим ва мала-
кани тараққиётимизнинг асосий капитали-
га айлантириш” ғояси ана шу вазифанинг 
стратегик мазмун-моҳиятини аниқ ифода-
лайди.

Таълимга сармоя, аввало, инсонга, 
унинг билими, салоҳияти ва келажагига 
киритилган сармоядир. Зеро, мамлакат-
нинг энг катта бойлиги табиий ресурслар 
эмас, билимли, юксак салоҳиятли ва замо-
навий тафаккурга эга инсонлардир. Инсон 
капитали қанчалик кучли бўлса, жамият 
тараққиётининг пойдевори шунчалик 
мустаҳкам бўлади.

ТАЪЛИМДА ЯГОНА БОШҚАРУВ: ИНСОН КАПИТАЛИ 
ВА ИЛМ-ФАН ТАРАҚҚИЁТИНИНГ ЯНГИ БОСҚИЧИ

Таълим соҳасидаги ҳар бир 
ўзгаришнинг ҳақиқий қиймати, 
аввало, инсон ҳаётидаги 
натижаси билан ўлчанади. 
Зеро, таълим олишимиздан 
асосий мантиқ ҳам шунда. Шу 
маънода айтиш мумкинки, 
бугун мактаб остонасига қадам 
қўйган боланинг эртанги 
тақдири, унинг қандай билим 
олиши, қайси касбни эгаллаши, 
ўз салоҳиятини қай даражада 
намоён этиши мамлакатнинг 
келажак тараққиёти билан 
бевосита боғлиқ.

АҲОЛИ ИШ БИЛАН ТАЪМИНЛАНИБ, 
ДАРОМАД МАНБАЛАРИ ЯРАТИЛМОҚДАТўрткўлдаги “Пахтаобод” 

овул фуқаролар йиғини 
туман марказидан 80 
километр узоқда жойлашган. 
Бундай олис ҳудудда ёшлар 
бандлигини таъминлашда 
ер ажратиш яхши самара 
беради. Шу боис, овулда бу 
борадаги ишларга жиддий 
эътибор қаратилган. 

Нуқтаи назар



Абдухалил МАВРУЛОВ,
тарих фанлари доктори, 

профессор

Мен давлатимиз раҳбарининг мустақиллиги
мизнинг 35 йиллигига бағишланган тантанали 
тадбирдаги нутқини эшита туриб, ёшларга 
қарата оталарча меҳр-муҳаббат билан айтган 
фикрларида икки муҳим жиҳатга эътибор 
қаратдим. Биринчиси — масъулият,  
иккинчиси — ишонч масаласи.

Орзу-ният самарали ғоялар билан уй-
ғунлашгандагина янги натижаларга эришиш 
мумкин. Шу маънода, назаримизда, янги 
Ўзбекистон орзуси — ҳозирги даврнинг 
тақозоси. Қолаверса, унинг асл қиёфаси, 
ҳаракатлантирувчи кучлари ва омиллари-
ни белгилайдиган ғоявий-маънавий асос, 
халқимизга хос буюк бунёдкорлик ҳисси 
билан яшаш фазилатлари ва кенг кўламли 
ислоҳотларнинг яққол ифодасидир.

“Янги Ўзбекистонни барпо этиш, — 
деб ёзади Президентимиз, — бу шунчаки 
хоҳиш-истак, субъектив ҳодиса эмас, балки 
туб тарихий асосларга эга бўлган, мамлака-
тимиздаги мавжуд сиёсий-ҳуқуқий, ижти-
моий-иқтисодий, маънавий-маърифий вази-
ятнинг ўзи тақозо этаётган, халқимизнинг 
асрий орзу-интилишларига мос, унинг мил-
лий манфаатларига тўла жавоб берадиган 
объектив заруратдир”.

Давлатимиз раҳбарининг мазкур фикр
ларида бир нечта муҳим хулоса бор. Би-
ринчидан, янги Ўзбекистон қуруқ жойда, 
ўз-ўзидан барпо этилаётгани йўқ. У тарихий 
асосларга эга. Халқона айтганда “оққан дарё 
оқаверади”. Иккинчидан, бугун дунёдаги ва 
юртимиздаги реал вазият давлатчилигимиз 
тарихида, ижтимоий-сиёсий, иқтисодий, 
маънавий-маърифий жабҳаларда мутлақо 
янги давлат ва жамият қуришни талаб эт-
моқда. Учинчидан, янги Ўзбекистонни бар-
по этиш бугун мамлакатимизда истиқомат 
қилаётган барча ижтимоий қатлам вакилла-
рининг, сиёсий-ижтимоий кучларнинг, мил-
лати, дини, эътиқоди, жинси, ғоявий-маф-
куравий қарашидан қатъи назар, ҳамманинг 
манфаатини ўзида ифода этади.

Бу эса, ўз навбатида, давлат сиёсати ва жа-
мият тараққиёти йўлида танланган стратегик 
мақсад ва вазифаларни мувофиқлаштириб, 
ривожланишнинг истиқболли йўналишларини 
танлаб олишни талаб қилади. Керак бўлса, бу —  
ҳаётий эҳтиёж, ҳозирги тараққиёт босқичи-
да ягона тўғри йўлни танлаб олишни тақозо 
этаётган заруратдир. Бу зарурат бугун онгли 
равишда англанган ҳақиқатга айланиб бўлди.

Мана, биз ижтимоий-сиёсий, иқтисодий, 
маънавий-маърифий тараққиётнинг аввал-
лари хаёлимизга ҳам келмаган, аммо ҳар 
биримизнинг юрак-юрагимизда кимгадир 
қимтиниб билдириб, кўпинча пинҳона тутиб 
келган ўзгаришлару ислоҳотлар даврига ки-
риб олганимизга ҳам ўн йил тўлди. Бу юр-
тимизда истиқомат қилаётган одамларнинг 
орзуси рўёбидир.

Эсимизда: бундан тўққиз-ўн йил ав-
вал халқимиз бирдан уйғонган, қатор ёпиқ 
мавзулар очиқ-ойдин айтила бошлаган эди. 
Барча соҳада туб ислоҳотлар бошланган, 
халқимиз эса уларнинг фаол иштирокчи-
сига айланган эди. Ўқувчи ва талабаларсиз 
ҳам пахта йиғим-терим ишларини уддалаш 
мумкинлигини, мажбурий меҳнатни ҳам 

ҳуқуқий, ҳам амалий жиҳатдан бартараф 
этса бўлишини, қўшни давлатлар билан че-
гараларни очиб қўйиб, яхши қўшничилик 
муносабатларини ўрнатиш ҳар икки тараф-
га ҳам фойдали эканини, мамлакатимизда 
уй-жойи йўқ одамлар кўплиги, бироқ улар-
ни замонавий турар жойлар билан қисқа 
муддатда таъминлаш имконияти борлиги-
ни энди биляпмиз!

Ҳа, ўтган сўнгги ўн йил халқимизнинг 
турмуши ва тафаккур тарзини ўзгартириб 
юборди. Энди биз бошқача халқ бўлдик. Ўз 
сўзини дадил айта оладиган, ҳаққоний талаб
лари, ҳақ-ҳуқуқларини талаб қила оладиган 
миллатга айландик. Ўтган ўн йил бизга яна 
бир нарсани ўргатди: мамлакат ва жамият-
даги муаммони кўрмай, унинг борлигини 
англамай туриб, уларни ҳал этиб бўлмас 
экан. Шу ўринда давлатимиз раҳбарининг 
2017 йилдаёқ “Ўзбекистонда камбағаллик 
бор”, “кўплаб соҳаларда коррупция мавжуд”, 
“уларни ҳал этмасдан туриб, янги жамиятни 
барпо этиш асло мумкин эмас” деган фикр-
ларини назарда тутяпман.

Яратганнинг инояти, халқимизнинг 
хоҳиш-иродаси билан туб ислоҳотлар бош
ланди. Уларнинг аниқ натижалари мамла-
катимиз раҳбари томонидан давлат мус
тақиллигининг 35 йиллигига бағишланган 
тантанали маросимда қайд этилди. 

Мана, улардан баъзилари:
“иқтисодий эркинлик индекси”даги ўр-

нимизни 80 фоиз яхшилаб, “иқтисодиёти 
мўътадил эркин” давлатлар қаторидан жой 
олдик;

илгари иқтисодиётимизга йилига 2-3 
миллиард доллар хорижий инвестиция олиб 
келинган бўлса, ҳозир 40-50 миллиард дол-
лар чет эл сармояси жалб қилинмоқда;

янги даврда 650 минг оила замонавий, 
барча талабга жавоб берадиган уй-жойли 
бўлди;

изчил саъй-ҳаракатлар туфайли бугун 
камбағаллик даражасини 2017 йилдаги 35 
фоиздан 4 фоизга туширишга эришилди;

ўтган ўн йилда аҳоли 8 миллионга 
кўпайгани ҳолда боғчага қамров 78 фоизга 
етказилди, мактабларда 1,5 миллион қўшим-
ча ўқувчи ўрни очилди;

олий таълим муассасалари талабалари 
бугун 1 миллион 600 мингга етди;

аҳолининг ўртача умр кўриш давомий-
лиги 1991 йилдаги 66,4 ёшдан 2025 йилда 
75,4 ёшга етди, гўдаклар ва оналар ўлими 
кўрсаткичи 4 баробар камайди.

Бу кўрсаткичлар ўз-ўзидан қўлга кири-
тилмади. Аввало, бизнинг ҳар томонлама 
ривожланишимизга халал бераётган қанча-
дан қанча фойдасиз, одамларни беҳуда ово-
ра қиладиган маъмурий тўсиқларни олиб 
ташлаш, халқимизнинг самарали ташаб
буслари ва интилишларини сўндирадиган 
ҳуқуқий-меъёрий расмиятчиликларни бар-
тараф этишга тўғри келди. Булар осон иш 
эмас эди. 

Аммо халқимизнинг кучли қўллаб-қув-
ватлови ва Президентимизнинг сиёсий иро-
даси билан эскича тафаккур тарзидан халос 
бўлдик. Теварак-атрофга, дунёга бошқача 
кўз билан қарай бошладик. Муаммоларни 
ҳал этишнинг янги йўлларини топишни ўр-
гандик.

Натижа узоқ куттирмади. Белгилаган 
режаларимизни муддатидан аввал адо этиш 
одат тусига кира бошлади. Мустақиллиги-
мизнинг 35 йиллигига бағишланган танта-
нали тадбирда давлатимиз раҳбари мамлака-
тимиз ўтмиши, бугуни ва истиқболи ҳақида 
билдирган фикрлари, фундаментал илмий 
хулосалари билан давлатимиз ва халқимиз-
нинг келгусидаги тараққиёт йўлини белги-
лаб берди.

Ана шу тантанали тадбирда келгуси ўн 
йил “Миллий юксалиш даври” ва “Ватани-
мизнинг олтин даври” деб аталиши қайд 
этилди. Ҳар бир инсон, ҳар бир жамият ва 
давлат ўз тараққиёти ҳақида ўйлар экан, 
яқин ва узоқ муддатга мўлжалланган страте-
гик мақсад ва вазифаларини белгилаб олади. 
Улар қанчалик ҳаққоний ва холис танланса, 
ички ва ташқи омиллар эътиборга олинса, 
имкониятлар тўлиқ сарҳисоб қилинса, рўёб-
га чиқиш имконияти шу қадар аниқ бўлади. 
Бироқ буларнинг ўзи етарли эмас. Энг муҳи-
ми, бу мақсад ва вазифалар шу жамиятда 
яшаётган одамларнинг манфаатига мос ке-
лишидир.

Президентимизнинг мазкур тантанали 
тадбирдаги ўта самимий нутқини қунт билан 
ўрганар эканман, унда жуда кўп масалаларга 
мутлақо янгича ёндашувни, уларни иннова-
цион, креатив тарзда ҳал этишга интилишни 
кўрдим. Гапнинг очиғи, давлатимиз раҳба-
рининг ҳар бир маърузаси ва унинг рационал 
мағзини чақиб кўришга ҳаракат қиламан.  

Бу сафарги нутқ масаланинг қўйилиши ва 
ҳал этилиши нуқтаи назардан аввалгилардан 
фундаментал фарқ қилишини эътироф этиш 
керак.

Масалан, ушбу тарихий нутқда келгу-
си ўн йилликда миллий юксалиш даврида 
белгиланган тўртта муҳим ғояни англаб ет-
дим. Биринчидан, тараққиётимизнинг янги 
босқичида биз учун энг устувор ғоя инсон 
қадри масаласидир. Таъкидланганидек, бу-
гунги Ўзбекистондаги барча ислоҳотлар 
фақат ва фақат инсон қадр-қимматини оши-
ришга йўналтирилган.

Ҳақиқатан, инсон қадрини улуғлаш бар-
ча ислоҳотларнинг марказида турган энг 
муҳим масаладир. “Амалга оширилаётган 
барча ислоҳотларимизнинг марказида, — 
дейди давлатимиз раҳбари, — инсон қадри-
ни улуғлашга қаратилган эзгу ғоя мужассам. 
Чунки бизнинг муқаддас динимизда ҳам, 
буюк алломаларимизнинг бой илмий ва маъ-
навий меросида ҳам, инсон — ҳаёт гавҳари, 
тенгсиз мўъжиза сифатида улуғланган”. 

Ўтган ўн йилликда янги Ўзбекистонда 
инсон қадрини улуғлаш борасида жиддий 
ютуқларга эришилди. Бунинг сабаби эса 
давлат ўз сиёсати марказига инсонни қўйди. 
Бежиз инсон барча ислоҳотларнинг ўзаги 
деб айтилмаган. Собиқ совет мустабид ту-
зуми даврида сиёсат марказида давлатнинг 
ўзи турган. Қандай йўл билан бўлмасин, 
совет давлатининг дунёдаги “энг адолатли, 

инсонпарвар” эканини исботлаш керак эди. 
Ана шу ёлғон сиёсат совун пуфагидек ёри-
либ кетди. Буни одамлар очиқдан очиқ қайд 
этмоқда.

Президентимиз тантанали тадбирда 
илгари сурган иккинчи муҳим ғоя тарих ва 
келажак уйғунлиги масаласидир. Давлати-
миз раҳбарининг нутқидан олган яна бир 
муҳим хулосам шу бўлдики, янги Ўзбеки-
стон шароитида кеча, бугун ва келажакни 
ягона яхлит занжир тарзида кўрмасак, ушбу 
занжирда уларнинг бирортасини эътибордан 
четда қолдирсак, шубҳасиз, кўзлаган мақ-
садга эришиш асло мумкин эмас.

Шу маънода, биз миллий тараққиётимиз 
тўғрисида ҳаққоний қайғурсак, ҳеч истис-
носиз, буюк давлатчилигимиз, мутафаккир 
алломаларимиз яратган ҳамда бутун маъ-
рифатли дунё эътироф этаётган Биринчи ва 
Иккинчи Ренессанс феноменининг ҳақли 
меросхўрлари эканимизни, бугунги ютуқла-
римиз замирида ўша мутафаккирларнинг 
руҳига содиқлик ётганини асло унутиб бўл-
майди. Назаримда, миллий тараққиётимиз-
нинг муҳим омили “ўтмиш илмий-маданий 
меросидан руҳий-маънавий қувват олиб, бу-
гун ўзининг мустаҳкам сиёсий, иқтисодий, 
мафкуравий заминига эга бўлиб, буюк кела-
жакни кўзлаб тараққиёт сари юзланиш”дан 
иборат бўлиши керак.

Давлатимиз раҳбарининг тараққиётнинг 
муҳим кафолати кеча — бугун — келажак зан-
жиридан узилиб қолмаслик, дея таъкидлаган 
пурмаъно, чуқур эътиқодга айланган хулоса-
лари бугун янги Ўзбекистон тараққиётининг 
олтин қоидасига айланиши лозим. Бугунни 
деб кечадан, кечани деб бугундан айрилиш ҳар 
доим йўқотишларга сабаб бўлган.

Миллий юксалиш даврида янги Ўзбекис
тон жамиятини тараққиёт сари етаклайдиган 
яна бир ғоя “Ёшлар — келажакнинг ҳал қи-
лувчи кучи” ғоясидир. Ўзбекистон — ёшлар 
мамлакати. Мамлакат тақдири улар қўлида. 
Бугун мамлакатимиз истиқболи учун масъу-
лиятни ўз зиммасига олишга қодир бўлган 
ташаббускор, шижоатли ёшларни тарбиялаш 
тизими яратилди. Уларнинг ҳуқуқ ва ман-
фаатлари аниқ моддалар билан муҳрлаб қў
йилди. Натижада ҳозир давлат ва мамлакат 
тақдирини белгилаб бера оладиган ёшлар 
сиёсати шаклланди.

Шу маънода, давлатимиз раҳбарининг 
қуйидаги фикрларига қулоқ тутайлик: 
“Ёшларга оид сиёсатимиз фалсафасининг 
туб моҳиятини қисқача қилиб шундай ифо-
далаган бўлардим: ёшларимиз замонавий 
билим ва касб-ҳунарларни чуқур эгаллаган, 

кенг дунёқарашга ва интеллектуал салоҳият-
га эга, ақлли, илми етук, зукко, биз эришган 
марралардан ҳам юксакроқ чўққиларни забт 
этишга қодир, соғлом ва баркамол инсонлар 
бўлиши ва бу ҳаётда бахтиёр яшаши шарт!”

Мен давлатимиз раҳбарининг мус
тақиллигимизнинг 35 йиллигига бағиш
ланган тантанали тадбирдаги нутқини 
эшита туриб, ёшларга қарата оталарча 
меҳр-муҳаббат билан айтган фикрлари-
да икки муҳим жиҳатга эътибор қаратдим. 
Биринчиси — масъулият, иккинчиси —  
ишонч масаласи.

Ҳақиқатан, ҳар икки тушунча бугун 
алоҳида, ўзгача маъно касб этади. Таъбир 
жоиз бўлса, улар бир-бири билан моҳиятан 
узвий боғланган, бир-бирини тўлдирувчи 
тушунчалардир. Ишонч туйғуси масъулият-
ни уйғотади. Ишонч инсоннинг бошқа бир 
одам, нарса ёки ўзининг ҳаракатлари, сўзла-
ри ва ваъдаларига тўлиқ таяниши. Масъули-
ят эса одамнинг ўз сўзлари, қарорлари, улар-
нинг натижалари учун жавобгарлиги.

Бироқ ишонч ва масъулият фақат икки 
шахс ўртасидаги муносабатлар тарзида жўн 
тушунишдир. Том маънодаги ишонч ва 
масъулият, аввало, жамият аъзолари ва 
давлат ўртасидаги ишонч ҳамда масъ
улият масаласи. Бугун давлат бундан ўн 
йил аввал берган ваъдасининг устидан 
чиқди. Ўшанда “ваъдалар берилаверади, 
бундай ваъдаларнинг кўпини кўрганмиз, 

ҳали кўрамиз унинг натижаларини!” деган-
лар кам эмас эди.

Янги Ўзбекистон ўз фуқароларини стра-
тегик мақсадларига ишонтира олди. Давлат 
барча масъулиятни ўз зиммасига олди. Уни 
бажарди. Халқ давлатга ишонди. Ана шу 
ишонч энди тараққиётимизнинг янги — 
миллий юксалиш даври сари етаклаяпти. 
Бу йўлда давлат ва халқимизнинг ишончи 
масъулият ҳиссини сезишга қодир ёшларга 
қаратилаётгани бежиз эмас. Қолаверса, ёш 
авлод қадрлангани учун ҳам масъулиятни 
сезяпти. Қадрланган йигит-қизлар ишонч-
ни оқлашга интилади, яратади, бунёд этади. 
Бунга ўтган ўн йиллик қисқа, аммо тарихий 
тараққиёт йўлимиз мисол бўла олади.

Давлатимиз раҳбари нутқда эътироф 
этган тўртинчи ғоя ривожланишда миллий-
лик ва умуминсонийлик тамойилларининг 
уйғунлиги масаласидир. Бугунги дунёнинг 
чуқур маънавий инқирозга учраб бораётга-
ни, глобаллашувнинг инсоният тақдирига 
кўрсатаётган таъсири, миллийлик ва умум
инсонийлик тамойиллари тарафдорлари ўр-
тасидаги ғоявий-мафкуравий курашлар бар-
чамизни сергаклантирмоқда. 

Қайд этганимиздек, бугунни деб кечани, 
ўтмишни деб келажакни унутиш тараққиёт-
га тўсиқ бўлади. Жонажон она тилимизни 
ривожлантирмай, миллий тарихимизни ўр-
ганмай, қадриятларимизга ҳурмат бажо кел-
тирмай келажак тўғрисида бонг уриш фойда-
сиз. Шунингдек, ҳозирги глобал оламда якка 
яшашнинг ҳам иложи йўқ. Дунё ҳамжамияти 
билан ўзаро алоқаларни йўлга қўйиш, янги 
технологиялар, таълим, соғлиқни сақлаш, 
замонавий инфратузилмалар яратиш бораси-
да ҳамкорлик қилиш ҳам бугуннинг талабига 
айланган.

Бунинг учун миллийлик ва умуминсо-
нийлик тамойилларининг соғлом ўзаро уй-
ғунлигига эришиш мақсадга мувофиқ. Бун-
дай уйғунлик миллийликка салбий таъсир 
кўрсатмайди. Аксинча, маърифатли дунёнинг 
ранг-баранглигини таъминлайди. Одамлар, 
давлатлар, турли мафкуралар, тамаддунлар 
ўртасидаги ишончни таъминлайди. Натижа-
да миллий ўзлигимизни сақлаб қолган ҳолда 
халқаро жараёнларда чуқур ва кенг интеграция 
қилиш имконига эга бўламиз.

Давлатимиз раҳбари келгуси ўн йиллик 
мамлакатимиз учун миллий юксалиш дав-
ри бўлишини таъкидлади ва инсон қадрини 
юксалтиришдаги 7 та миллий дастур амал-
га оширилишини таъкидлади. Ҳақиқатан, 
келгуси ўн йилликда янги Ўзбекистон ўз 
тараққиётининг мутлақо янги даврига қадам 

қўяди. Бунинг учун, биринчидан, бизда 
барча иқтисодий, ижтимоий, сиёсий, маъ-
навий-мафкуравий имконият мавжуд. Ик-
кинчидан, бизда ўтган ўн йиллик тараққиёт 
тажрибаси бор. Учинчидан, халқимиз адо-
латли, халқпарвар сиёсат, давлатга ишонч 
туфайли мазкур ўзгаришлардан манфаатдор 
бўлиб турибди. Ана шуларнинг барчаси мил-
лий юксалиш даври мамлакатимиз ва милла-
тимиз тақдирида муҳим босқич бўлишига 
ишонч уйғотмоқда.

Хўш, миллий юксалиш даври натижа-
сида янги Ўзбекистонда қандай ўзгаришлар 
рўй беради? Уни тасаввур этиш қийин эмас 
деб ўйлайман. Албатта, бу бўйича ҳали дав-
лат дастурлари қабул қилинади, янги давр-
нинг ҳуқуқий асослари такомиллаштирила-
ди. Шу маънода, фикримча, янги даврнинг 
асосий сифат ўзгаришлари қуйидагилардан 
иборат бўлади:

Биринчидан, мамлакатимиз раҳбари ил-
гари сурган иккита энг устувор ғоя — “Ин-
сон қадрини юксалтириш” ва “Давлат —  
инсон учун” ғояларининг рўёби мукаммал 
тарзда намоён бўлади. Ҳозир айрим пайт-
ларда мазкур ғояларнинг амал қилиш меха-
низми муайян қийинчиликлар, баъзан маъ-
мурий тўсиқлар туфайли бузилиш ҳолатлари 
юзага келаётган бўлса, янги даврнинг охири-
га бориб, бундай ғоялар ҳар бир давлат таш-
килоти, муассасалар фаолиятининг асосига 
айланди.

Бундан ташқари, инсон қадрини юксал-
тириш ва давлатнинг одамларга ғамхўрлиги 
ҳам давлат ташкилотлари, ҳам жамият фуқа-
роларида англанган эҳтиёж, бажарилиши 
шарт бўлган вазифага айланади. Натижа-
да миллий юксалиш даври охирига бориб 
ижтимоий адолат тамойилларига амал қи-
лиш заруратдан ҳақиқатга айланади.

Иккинчидан, Конституциямизда инсон-
нинг сиёсий ва бошқа ҳуқуқ ҳамда эркин-
ликларини амалга ошириш, давлат органла-
рининг демократик асосда шаклланишини 
таъминлаш, жамиятнинг эркин сиёсий ти-
зимини шакллантиришга кўмаклашиш, 
умуман демократик эркинликларни кучай-
тириш, фуқаролик жамияти тузилмалари ро-
лини оширишга кенг эътибор берилган.

Бу борада қамровли ишлар қилиняпти. 
Аммо бу жараёнда фуқароларнинг ишти-
роки ижтимоий фаолликка айланиши суст 
кечяпти. Шу маънода, келгуси ўн йилда жа-
мият том маънода ислоҳотларнинг ташаб
бускорига айланади. Айниқса, инклюзив 
қарорлар қабул қилиш амалиёти кенгаяди. 
Муайян масалани ҳал этиш, муаммоларни 
аниқлаш ва ҳал этишда жамиятдаги бар-
ча манфаатдор томонларнинг эҳтиёжлари, 
фикрлари ва ҳуқуқларини ҳисобга олган 
ҳолда инклюзив қарорлар қабул қилиш ама-
лиёти давлат ва жамият ҳаётидаги шаффоф
ликни янада оширади.

Учинчидан, мамлакатимиз ўз иқтисодий 
имкониятларидан кенг ва самарали фойда-
ланишга ўтмоқда. Ялпи ички маҳсулот ҳаж
ми муттасил ортмоқда. Барқарор иқтисодий 
ўсишни таъминлаш орқали янги Ўзбекистон 
даромади ўртачадан юқори бўлган давлатлар 
қаторидан ўрин олишга интилмоқда. Булар-
нинг барчаси халқимизнинг кўз ўнгида рўй 
бермоқда ва турмуш тарзи, фаровонлигида 
акс этмоқда.

Миллий юксалиш даврида эса сунъий 
интеллект, креатив иқтисодиёт каби йўна
лишлар ривожланади. Мамлакатимиз раҳба-
ри қайд этганидек, бу йўналишларга миллий 
руҳ берилади. Натижада креатив иқтисодиёт 
жамиятда катта ижтимоий ҳаракатга айла-
нади. Бу орқали 10 миллион йигит-қизимиз 
рақамли индустрия ва келажак касбларига 
олиб кирилади. Натижада Ўзбекистон тех-
нология соҳаларида жаҳонга илғор ташаб
бусларни таклиф қиладиган таъсирчан мар-
казга айланади.

Тўртинчидан, одамларнинг тафаккур 
тарзида жиддий эврилишлар юз беради. 
Аслида, бундай ўзгаришлар аллақачон бош
ланган. Бироқ халқаро глобал ўзгаришлар 
жамият аъзоларининг онги ва тафаккури-
га янгидан янги таҳдидлар хавф солмоқда. 
Ахлоқсизлик кўринишлари кўпайиб бор-
моқда. Қадриятлар қадрсизланмоқда. Бун-
дан, шубҳасиз, бутун жамият жабр кўрмоқда.

Шунинг учун ҳам миллий юксалиш дав-
рида таълим, илм-фан, маданият, соғлиқ-
ни сақлаш, умуман ижтимоий масалалар-
га эътибор янада кучайиши туфайли янги 
Ўзбекистонда янгича ижтимоий-маънавий 
муҳит шаклланади. Бундай муҳитнинг асо-
сини эса адолат, инсонпарварлик, эзгулик, 
ўзаро ҳурмат, ижтимоий ҳамкорлик каби фа-
зилатлар эгаллайди.

Албатта, янги даврда кўзланган ютуқлар-
га эришиш осон бўлмайди. Бунинг учун 

тинимсиз изланиш, янги истеъдодларни то-
пиш, тараққиётнинг инновацион усулларига 
амал қилиш керак.

Хўш, шу нуқтаи назардан миллий юкса-
лиш даври маънавиятининг муҳим жиҳатла-
ри нималардан иборат бўлади?

Биринчидан, ҳар бир янги давр ўзига хос 
ва мос тарбия ҳамда маънавият тизимини 
талаб қилади. Миллий юксалиш даври жа-
миятнинг ҳар бир аъзосидан ўз “маънавий 
чўққиси”ни белгилаб олишни талаб қилади. 
Инсоннинг маънавий чўққиси ақл-заковат 
ва билим билан уйғунлашмас экан, у қуруқ 
насиҳатдан иборат бўлиб қолаверади. Қуруқ 
насиҳат эса самараси кам, вақтни бефойда 
ўтказишдан иборат тадбирбозлик холос. 

Биз янги маънавий юксалиш тўғрисида 
бонг урсагу, иқтисодиётда коррупция ҳолат-
ларига йўл берсак, сиёсатда бефарқ бўлсак, 
воқеа-ҳодисаларни таҳлил қилиш амали-
ётига эга бўлмасак, ижтимоий масалаларда 
ҳафсаласизликка йўл қўйсак, маънавий ҳа-
ётда давомий мудрасак, бу билан келажак 
тўғрисидаги орзуларимиз ўй-хаёлдан бўлак 
нарса бўлмай қолади. Маънавий чўққи — 
инсоннинг ўзини ўзгартира олишга даъват 
этадиган маънавий мероснинг реал ҳодиса-
га айланиши, жамият миллий руҳиятининг 
жонланиши, эзгулик, гўзаллик ва адолат 
ҳақидаги умумий тушунчаларнинг шахс 
фаолиятидаги ҳал қилувчи мезонлар тарзда 
амал қилиши, асрий донишмандлик, мада-
ний меросдан фойдаланган ҳолда ўзини жа-
миятнинг ҳал қилувчи кучи сифатида намо-
ён этишга қодир бўлган етуклик даражаси.

Иккинчидан, миллий юксалиш даврида 
биз маънавиятсизлик, ёшлар тарбиясидаги 
хатоларни тузатишга алоҳида эътибор қарати-
шимиз зарур. “Маънавиятсизлик ва ахлоқсиз-
лик, — дейди давлатимиз раҳбари, — ҳар қан-
дай жамиятни таназзул сари етаклаши, давлат 
сиёсати ва бошқарувини кучсизлантириши, 
коррупция, жиноятчилик ва ахлоқсизлик каби 
иллатларнинг илдиз отишига сабаб бўлиши 
билан боғлиқ мисолларни инсоният тарихидан 
кўплаб келтириш мумкин”.

Анъанавий ўзбек миллий маънавий коди-
нинг тикланиши, унинг адолат, инсонийлик, 
эзгулик, ватанпарварликка йўғрилган ғоялар 
билан янада бойиши ва мустаҳкамланиши 
миллий юксалиш даврида янада катта, салмоқ-
ли ютуқларга эришишимизга имкон беради.

Учинчидан, биз ҳозиргача асосан алоҳи-
да олинган шахсни, конкрет маънода, ҳар 
бир бола, йигит-қизни индивидуал тарбия
лашга ҳаракат қилдик. Уларнинг ҳар бирига 
“ақлли бўлиш”, “катталарга ҳурмат кўрса-
тиш”, “яхшилардан ўрнак олиш”, “кексалар-
га салом бериш” ва ҳоказоларни ўргатиб 
келдик. Ҳеч шубҳасиз, ёшлар тарбиясида 
бундай ёндашув керак. Аммо энди бизга 
кўпроқ жамиятнинг тўлақонли аъзоси сифа-
тида шаклланган, худбин дунёқараш ўрнида 
ватан ва миллат тақдирига масъулият ҳис 
этадиган, шахсий ва жамоат манфаатлари-
ни уйғунлаштиришга қодир йигит-қизлар 
зарур. Айнан улар билан миллий юксалиш 
даврида олдимизга қўйилган мураккаб вази-
фаларни ҳал эта оламиз.

Тўртинчидан, миллий юксалиш даври 
ёшлари истеъмолчилик кайфиятидан қуту-
либ, бунёдкорлик салоҳиятига эга жамият 
аъзоларига айланиши лозим. Бундай ёшлар 
хаёлот дунёсидан чиқиб, ҳаққоний дунёга 
кириб боради. Қимтиниб ўтирадиган одам-
лардан янгилик яратувчи, ташаббуслар ва 
янги ғоялар ишлаб чиқувчи, баҳсга кирувчи, 
таҳлил қилувчи, тафаккур қилувчи шахсга 
айланади.

Бешинчидан, кучли миллий юксалиш 
кучли маънавиятни талаб қилади. Миллий 
юксалиш даврига маънавий-руҳий қувват 
берадиган кучли маънавиятнинг моҳияти 
нималардан иборат? Назаримизда, у, энг 
аввало, масалага амалий-прагматик нуқтаи 
назардан муносабатда бўлишни тақозо эта-
ди. Кимдандир эшитган, қаердадир ўқиган 
ва кўрган нарсаларини реал ҳаётга, ҳаракат 
ва фаолиятга айлантириш кучли маънавият-
нинг ибтидосидир.

Кучли маънавият инсонда маънавий-руҳий 
эҳтиёжни шакллантиради. Эҳтиёж йўқликда 
етишмаётган ва қондирилганда енгиллик ҳис-
сини уйғотадиган хатти-ҳаракатдир. У — шахс 
фаоллиги манбаи. У туфайли истак ва таассу-
ротлар пайдо бўлади. Миллий юксалиш даври 
маънавияти жамиятда маънавий юксалиш би-
лан уйғун юз беради.

Дарҳақиқат, миллий юксалиш даври ол-
димизга юксак марраларни қўймоқда. Улар-
ни уддалаш муайян қийинчиликларни барта-
раф этишни талаб қилади. Бироқ меҳнаткаш 
ва заҳматкаш ўзбек халқи минг йилликлар 
қаърида қандай қийинчиликларни бошдан 
кечирмади, дейсиз! Миллий юксалиш ол-
димиздаги катта синов, турли сиёсий, ғоя-
вий-мафкуравий тартибсизликлар даврида 
ўзликни сақлаб қолиш, тенглар ичида тенг 
бўлиб, тараққиётнинг янги босқичига чиқиб 
олишдир. Бу йўлда бизга ҳамроҳ, ишончли 
маслаҳатчи, содиқ дўст — кучли маънавият. 
Фақат кучли маънавият билангина миллий 
юксалиш даври бунёд этилади.

Янги Ўзбекистоннинг бугуни 
ва келажаги ҳақида кўп ва хўб 

ёзилмоқда. Олимларимиз, 
зиёлиларимиз авваллари биз 

ҳатто ўйлаб кўрмаган янгидан 
янги маълумотлар, факт ва 

рақамлар топмоқда. Улар 
ҳозиргача бўлган тафаккур 

тарзимизни, билимимиз 
доирасини янада кенгайтириб 

бормоқда. Баъзан ота-
боболаримиз яратган илмий-

маданий мерос, жаҳон 
тамаддунига қўшган улкан 

ҳиссани кўриб, уларнинг шу 
қадр кенг тафаккурли, чуқур 

билимли, маърифатли, дунёни 
лол қолдиришга муносиб ақл-

заковат эгалари бўлганидан 
лол қоламиз.

Буюк ўзбек йўли

МИЛЛИЙ ЮКСАЛИШ ДАВРИ МАЪНАВИЯТИНИ
ҚАНДАЙ ТАСАВВУР ЭТАМИЗ?

Таҳлил

Жаҳонда экспорт учун рақобат кучайиб бормоқда. Харидорнинг танлови 
кўп. У сифат, нарх, етказиб бериш тезлиги, сертификат, хизмат кўрсатиш 

даражасини бир вақтнинг ўзида баҳолайди. Шунинг учун бугун маҳсулот ишлаб 
чиқаришнинг ўзи камлик қилади.

Уч томони 
тоғлар билан 

ўралган Сурхондарё 
воҳаси кенгликларида 
3 миллионга яқин аҳоли 
яшамоқда. Ислоҳотлар 
Амударё соҳилидаги 
вилоят марказидан то 
ўша олис тоғ бағридаги 
қишлоқларгача бирдек 
етиб бормоқда.

www.yuz.uz yuz.uznews yuz.uz_news yuz.uz_newsyuz_official

Бойсуннинг баланд тоғларга туташиб 
кетган ҳудудларида Қўрғонча, Назари, Ай-
лонгар, Шоҳтут, Гулибоғ ва Туркмандала 
қишлоқлари жойлашган. Уларни туман мар-
казидан қарийб 50 километр олисдаги Хў-
жаидод маҳалласи бирлаштиради. Бетакрор 
табиати, мусаффо ҳавоси ва ўзига хос манза-
ралари билан ажралиб турадиган маҳаллада 
қарийб 1500 аҳоли яшайди. 

Сўнгги йиллардаги ўзгаришлар сабаб бу 
жойларга олиб борадиган йўллар яхшилан-
ди. Ҳатто ички кўчалар ҳам асфальт қилин
япти. Янги кўприклар қурилмоқда, аҳоли 
учун зарур ижтимоий инфратузилма объект
лари барпо этилмоқда. Масалан, айни шу 
кунларда Қўрғонча ва Назари қишлоқларини 
боғлайдиган йўлнинг 4 километри асфальт-
ланяпти. Бундан ташқари, Гулибоғ қишлоғи-
да қиймати 3 миллиард сўмлик кўприк қури-
лиши давом этяпти. Қурилиш-бунёдкорлик 

ишларида тоғли ҳудуднинг табиий шароити 
инобатга олиниб, аҳоли пунктлари ва ижти-
моий объектларни сел оқимларидан ҳимоя
лаш чоралари ҳам кўриляпти. Масалан, 
Қўрғонча қишлоғида 500 метр узунликдаги 
селдан ҳимоя иншооти барпо этилди. 

— Хўжаидод маҳалласида тарихий ўз-
гаришлар бўляпти. Қишлоқларимиз тарихи-
да биринчи бор йўлларимиз асфальтланди. 
Ҳатто ички йўллар ҳам шаҳар кўчаларидан 
қолишмайди, — дейди қишлоқ ўқитувчиси 
Дилмурод Қосимов. — Ўқувчиларимиз узоқ 
йиллар давомида қишда лой, ёзда тупроқ ке-
чиб мактабга қатнашга мажбур эди. Ҳозир 
равон ва тоза кўчаларда юрибмиз. Ўзгариш
лар фақат йўл ва транспорт инфратузилмаси 
билан чекланиб қолгани йўқ. Яқин вақт ичи-
да мактабгача таълим ташкилоти, болалар 
учун спорт майдончасини барпо этиш ҳам 
режа қилинган. 

чора-тадбирлари тўғрисида”ги қарори ижро-
си доирасида Денов туманидаги марказдан 
олис, оғир тоифадаги 26 та маҳалланинг 
инфратузилмаси яхшиланмоқда. Масалан, 
Файзли маҳалласи оғир тоифадаги ҳудуд 
эди. “Янги Ўзбекистон қиёфасидаги маҳал-
ла” лойиҳаси доирасида ҳудуддаги инфра-
тузилма объектлари тубдан янгиланяпти. 
Маҳалла аҳли ташаббуси билан жамғарил-
ган 1 миллиард сўм ҳисобидан 3 та ички кўча 
асфальт қилинди. Қабристонга олиб борувчи 
800 метр йўл бетонланди. Файзли маҳалласи 
энди чиндан ҳам файзга кириб бормоқда.  

Шўрчида туманида эса “Янги Ўзбекис
тон қиёфаси”ни акс эттирувчи намунавий 
ҳудуд сифатида Ободон ва Гулистон маҳал-
лалари танлаб олинган. Бу ҳудудларни обо-
донлаштириш ва инфратузилмани бунёд 
этиш мақсадида 10 миллиард сўм қий-
матдаги қурилиш ишлари давом этмоқда. 
Жумладан, концепция доирасида Гулистон 
маҳалласида кенг кўламли ободонлаштириш 
ва инфратузилмавий лойиҳалар амалга оши-
рилмоқда. 

— Маҳалламизда ечимини кутаётган 
бир қанча масалалар бор эди. Масалан, 
маҳалла ҳудудидан ўтувчи катта автомобиль 

магистралининг иккинчи томонида аҳо-
ли ҳаракатланиши учун пиёдалар йўлаги 
йўқ эди. Ҳозир бу муаммо ечимини топди. 
Аҳолининг хавфсиз ва қулай ҳаракатлани-
ши учун йўл кесишмаларида хавфсиз ўтиш 
жойларини ташкил этиш, ёритиш тизимлари 
ўрнатиш, ногиронлиги бўлган шахслар ва 
болалар учун қулай тушиш-чиқиш жойла-
рини қуриш ишлари давом этяпти, — дейди 
“Гулистон” МФЙ хотин-қизлар фаоли Гули-
хол Мирзанова. — Шунингдек, 17 та ички 
кўча бирин-кетин асфальт қилиниб, янги 
электр тармоғи тортилмоқда. Яқин вақт ичи-
да ичимлик ва суғориш сув таъминотини ях-
шилаш учун қуёш панели ўрнатилиб, насос 
ҳамда замонавий трансформатор пунктини 
жойлаштириш кўзда тутилган.

Шўрчи туманидаги Эгарчи, Бахштепа, 
Тамшуш, Тўла ва Янгиариқ маҳаллаларида 
ҳам инфратузилмани яхшилаш, ички йўл-
ларни таъмирлаш ҳамда ободонлаштириш 
ишлари бажарилмоқда. Бунинг учун давлат 
бюджетидан 15 миллиард сўм ажратилган. 
Ҳозир туманда “Ўрта шаҳарларни комплекс 
ривожлантириш” давлат дастури доирасида 
канализация тизимини қуриш бўйича иш 
бошланган. Лойиҳа доирасида тумандаги 
13 та маҳаллада 49 километр оқова сув тар-
моғи, 22,7 километр ичимлик сув тармоғи,  
3 та ичимлик сув иншооти, 131 километр ички 
йўлларни асфальтлаш кўзда тутилмоқда. 

Сарвар ТЎРАЕВ,
“Янги Ўзбекистон” мухбири

Бу мақсадлар иқтисодиётга кириб келаёт-
ган ҳар бир сармоя, ишга тушаётган ҳар бир 
корхона ва яратилаётган ҳар бир маҳсулот 
билан ҳаётга кўчади. Сармоя иқтисодиётда 
янги имкониятларга замин ҳозирлайди. Аммо 
инвестициянинг самараси ишлаб чиқариш ва 
бозорда намоён бўлади. Корхонада яратилган 
маҳсулот дунё бозорида ўз харидорини топ-
гани сари ишлаб чиқариш кўлами кенгаяди. 
Технология янгиланади. Янги иш ўринлари 
пайдо бўлади. Шу маънода, инвестиция иқти-
содиётга куч берса, экспорт ана шу кучга дунё 
бозорида майдон очади.

Жаҳонда экспорт учун рақобат куча
йиб бормоқда. Харидорнинг танлови кўп. 
У сифат, нарх, етказиб бериш тезлиги, сер-
тификат, хизмат кўрсатиш даражасини бир 
вақтнинг ўзида баҳолайди. Шунинг учун 
бугун маҳсулот ишлаб чиқаришнинг ўзи 
камлик қилади. Уни ким сотиб олади, қай-
си бозорда унга талаб бор, рақобатчи қанча 
нарх қўйган, товарни қандай етказиб бериш 
мумкин — тадбиркор шу саволларнинг жа-
вобини олдиндан билиши муҳим.

Давлатимиз раҳбарининг тадбиркорлар 
билан очиқ мулоқотида экспорт масаласига 
алоҳида эътибор қаратилгани шу жиҳатдан 
катта аҳамиятга эга. Ўрганишлар экспортчи-
лар дуч келаётган муаммоларни рақамларда 
кўрсатди: 40 фоиз тадбиркор хорижда ми-
жоз топишда қийналмоқда, 36 фоизи маҳ-
сулотини чет эл стандартлари ва сертификат 
талабларига мослаштиришда муаммога дуч 
келяпти. 37 фоиз экспортчига қулай молия-
вий инструментлар етишмаяпти, 33 фоизида 
эса бозор, маркетинг ва бренд бўйича зарур 
кўникмалар етарли эмас.

Келтирилган рақамларнинг ҳар бири ор-
тида муайян корхона тақдири турибди. Бир 
тадбиркорнинг маҳсулоти омборда қолиб 
кетиши мумкин. Бошқаси харидор топса-да, 
сертификат талабидан ўтолмаслиги эҳти-
моли бор. Яна бири яхши маҳсулот ишлаб 
чиқариб, уни қайси бозорга олиб чиқишни 
билмайди. Демак, экспортдаги тўсиқлар 
фақат корхона ичидаги муаммо бўлиб қол-
май, уларнинг бир қисми ахборот, молия, 

логистика, сертификатлаш ва бозорга кириш 
тизими билан боғлиқ.

Шу боис, янги “экспорт навигатори” ти-
зимининг аҳамияти катта. Унинг вазифаси 
тадбиркорга йўл кўрсатишдан иборат. Қайси 
мамлакатда қайси маҳсулотга талаб бор — 
шу ердан бошланади. У ерда рақобат қан-
дай, тариф қанча, товарни қайси йўл билан 
етказиш арзон ва тез — кейинги қадам шу. 
Маҳсулотни қандай сертификатдан ўтказиш, 
қайси молиявий воситадан фойдаланиш ва 
харидорни қаердан топиши ҳам бир тизимда 
кўриниши керак.

Тадбиркорнинг ташқи бозорга чиқишини 
осонлаштириш учун, аввало, қайси маҳсулотга 
қаерда талаб юқори эканини аниқлаш керак. 
Шу мақсадда хорижий бозорларда талаб ва 
рақобатни ўрганиш асосида 100 та истиқбол-
ли маҳсулот танлаб олинади. Ҳар бири бўйи-
ча рақобатчилар, тарифлар, харидор талаби 
ва логистика имкониятлари чуқур таҳлил 
қилинади. Олинган маълумотлар эса қуруқ 
статистика бўлиб қолмай, тадбиркор учун 
амалий йўл харитасига айланади. Яъни қайси 
бозорга қандай маҳсулот билан кириш, унинг 
нархи ва сифатига қандай талаблар қўйилиши, 
харидорга етказиб бериш масалалари олдин-
дан аниқ бўлади. Ана шу таҳлиллар асосида  
2000 та корхонанинг ишлаб чиқаришини муай-
ян ташқи бозор ва харидор сегменти талабига 
мослаштириш дастури ишлаб чиқилади. На-
тижада тадбиркор бозорни кўзи боғлиқ ҳолда 
изламайди, давлат эса унинг ўрнига бизнес 
юритмай, ташқи бозорга чиқишида зарур маъ-
лумот, хизмат ва амалий кўмакни бир тизимга 
бирлаштиради.

Масалан, маҳаллий корхона сифатли 
маҳсулот ишлаб чиқариши мумкин. Аммо 
Европа ёки Осиёдаги харидор бошқа ўлчам, 
қадоқлаш, сертификат ёки техник талабни 
сўраши эҳтимол. Корхона шу талабни билса, 
ишлаб чиқаришини ўзгартиради. Харидорни 
олдиндан ўрганмаган корхона эса яхши маҳсу-
лотни ҳам бозорга кирита олмайди. Экспортда 
“маҳсулот бор” деган гапдан кўра “харидорга 
керакли маҳсулот бор” деган ёндашув устун.

Миллий брендлар масаласи ҳам шу 
жараённинг муҳим қисми. Дунё бозори-
да Ўзбекистон номи сифат ва ишонч билан 

танилиши керак. Бундай обрў бир 
кунда пайдо бўлиб қолмайди. У 
сифатли маҳсулот, барқарор таъ-
минот, ўз вақтида етказиб бериш 
ва харидорга яхши хизмат кўр-
сатиш орқали йиллар давомида 
шаклланади.

Шу сабабли хорижлик брендмейкер-
ларни жалб қилиш харажатининг ярмини 
қоплаш, миллий брендларни чет эл бозори-
да тарғиб қилиш ҳамда халқаро талабларга 
мослаштириш учун 50 минг долларгача суб-
сидия ажратиш муҳим аҳамиятга эга. Тад-
биркор маҳсулотни ишлаб чиқарди. Энди 
уни дунёга танитиш, рақобатчилар орасида 
ажратиб кўрсатиш ва унга ишонч уйғотиш 
керак. Мазкур чоралар ана шу босқичда тад-
биркорга амалий кўмак беради. Натижада 
Ўзбекистонда ишлаб чиқарилган маҳсулот-
лар ташқи бозорда ўз номи ва сифати билан 
танилиб бориши учун замин ҳозирланади.

Халқаро тендерлар ҳам бизнес ривожи 
учун катта имконият. Лекин бундай тендерда 
иштирок этиш учун маҳсулотнинг ўзи кифоя 
қилмайди. Ҳужжат тайёрлаш, талабларни 

тушуниш, таклифни тўғри 
шакллантириш, рақобатчи-
ларни ўрганиш кабиларни 
билиш керак. Консалтинг 
компаниялари харажатининг 
80 фоизини қоплаш механиз-
ми ана шу билим ва тажриба 

етишмаслигини тўлдиришга хизмат қилади.
Ўзбекистон экспортининг 60 фоизи 20 та  

давлат ҳиссасига тўғри келаётгани ҳам 
алоҳида эътиборга молик. Бу бозорларда 
ўзбек тадбиркори рақобатни кўрди, харидор 
талабини ўрганди, стандартларга мослашди. 
Энди масала бозорларда экспортни янада 
ошириш билан бирга янги манзилларни то-
пишдан иборат. Айнан шу ерда тажриба энг 
катта капиталга айланади.

Шу мақсадда 20 та асосий экспорт бо-
зори ва истиқболи юқори яна 5 давлатда 
фаолият юритаётган тадбиркорларга “экс-
порт элчиси” мақоми берилиши кўзда тутил-
моқда. Бу ғоянинг муҳим жиҳати бор: хориж 
бозорини ўша ерда ишлаб, савдо қилиб, 
муваффақият ва қийинчиликларни бошдан 
кечирган тадбиркор яхши билади. У қайси 

савдо тармоғига кириш мумкинлиги, қайси 
сертификат талаб этилиши, харидор билан 
қандай ишлаш лозимлигини амалда кўрган.

Дипломатиянинг иқтисодий мазмуни 
ҳам кучаймоқда. Элчихона фақат сиёсий му-
лоқот майдони бўлиб қолмай, тадбиркор учун 
амалий кўмак нуқтасига айлангани маъқул. 
Янги бозор қаерда очилса, у ерга биринчи бў-
либ йўл кўрсатадиган, харидор билан боғлай-
диган, маҳаллий муҳитни тушунтирадиган ин-
сон керак. Бу вазифада дипломатлар ва экспорт 
элчиларининг ҳамкорлиги жуда муҳим.

Экспортдаги яна бир оғриқли масала —  
муддати ўтган қарздорлик. Бугун ташқи бо-
зордаги нотинчлик, логистикадаги узилиш
лар ёки харидор билан боғлиқ муаммо тад-
биркорнинг режасини ўзгартириб юбориши 
мумкин. Шу пайтда корхона ташқи бозорда-
ги муаммони ҳал қилиш билан бирга жарима 
босими тагида қолса, ишлаб чиқариш занжи-
ри янада қийинлашади.

Шунинг учун йил якунига қадар қарз-
ни қоплаш учун банк ҳисобварағига валюта 
қўйган экспортчининг маблағини экспорт 
тушуми сифатида қабул қилиш бўйича бе-
рилган ечим 3000 дан зиёд экспортчи ва 380 
минг ишчининг манфаатига хизмат қилади.

Экспорт шартларини енгиллаштиришга 
қаратилган бошқа чоралар ҳам шу мантиққа 
оид. Товар учун пул ҳали келиб тушмаган 
бўлса ҳам экспортга қўйилган чекловнинг 
олиб ташланиши, инвойс асосида экспортда 
олдиндан 50 фоиз тушум талабининг бекор 
қилиниши, савдо уйлари ва дистрибьютор-
лар орқали экспортда валюта тушумини таъ-
минлаш муддатининг 180 кундан 365 кунга 
узайтирилиши тадбиркорга ташқи бозорда 
кўпроқ ҳаракатланиш имконини беради.

Бизнесда баъзан битта қоида катта имко-
ниятни очади, битта ортиқча тўсиқ эса бутун 
шартномани тўхтатиб қўяди. Шунинг учун 
экспорт сиёсатидаги ҳар бир тартибнинг 
тадбиркор ҳаётига қандай таъсир қилиши 
муҳим. Қоғоздаги енгилликнинг аҳамияти 
ишлаб чиқариш цехи, омбор, банк ҳисоб
варағи ва хорижлик харидор билан тузилган 
шартномада сезилгандагина ортади.

Экспортнинг кўпайиши эса ўз-ўзидан 
содир бўлмайди. Чет элда харидор пайдо 

бўлса, корхона ишлаб чиқариш ҳажмини 
оширади. Ишлаб чиқариш кўлами кенгайса, 
янги ишчи керак бўлади. Буюртма кўпай-
са, хомашёга талаб ортади. Логистика, қа-
доқлаш, сертификатлаш, банк хизматлари 
ҳам ривожланади. Бир экспорт шартномаси 
ортидан бутун бошли иқтисодий занжир ҳа-
ракатга келади.

Шу сабабли экспортни фақат валюта ту-
шуми сифатида кўриш тор ёндашувдир. Экс-
порт — корхонани ўсишга мажбур қиладиган 
мактаб. Хорижлик харидорнинг талаби маҳал-
лий ишлаб чиқарувчини сифатни оширишга 
чорлайди. Рақобат технологияни янгилашга 
ундайди. Катта буюртма ишлаб чиқариш ҳаж-
мини кенгайтиради. Янги бозор эса тадбиркор-
га янги режалар учун қанот беради.

Энг муҳими, бу жараёнда ишлаб чиқа-
рувчи ёлғиз қолмаслиги керак. Ишбилармон 
бозор топади, маҳсулот ишлаб чиқаради, та-
ваккални зиммасига олади. Давлатнинг вази-
фаси эса унинг йўлидаги сунъий тўсиқларни 
камайтириш, зарур инфратузилма яратиш, 
молия ва ахборотга йўл очишдан иборат.

Бугун экспорт масаласига берилаётган 
эътибор замирида оддий савдо манфаатидан 
анча катта мақсад турибди. Гап мамлакатда 
ишлаб чиқарилаётган маҳсулотга муносиб 
қиймат бериш, тадбиркор меҳнатини кенг 
имкониятлар билан уйғунлаштириш ва 
ишлаб чиқаришни замонавий иқтисодиёт-
нинг ҳаракатлантирувчи кучига айлантириш 
ҳақида бормоқда. Чунки ҳар бир экспорт 
шартномаси ортида ишлаб турган корхона, 
янги буюртма, янги иш ўрни ва инсоннинг 
эртанги даромади бор.

Шу боис, бугун тадбиркор учун очила-
ётган ҳар бир имкониятга иқтисодиётнинг 
келажагига қўйилаётган сармоя, деб қараш 
мумкин. Тўсиқ камайса, ҳаракат тезлашади, 
ахборот аниқ бўлса, қарор тўғри бўлади. Бо-
зор очилса, ишлаб чиқариш кўлами кенгая-
ди. Энг муҳими, тадбиркор ўз меҳнати билан 
ишлаб чиқарган маҳсулотининг қийматини 
ошириш учун зарур шароитга эга бўлади.

Миллий юксалишнинг иқтисодий маз-
муни ҳам айнан шу жараёнда аниқ намоён 
бўлади. Юқори технология, меҳнат унум-
дорлиги, кучли ишлаб чиқариш ва фаол экс-
порт бир-биридан узилган тушунчалар эмас, 
балки ягона иқтисодий занжирнинг бўғинла-
ридир. Унинг ҳар бир бўғини мустаҳкамлан-
гани сари мамлакатнинг иқтисодий пойдево-
ри ҳам бақувватлашади.

Сардор ТОЛЛИБОЕВ,
“Янги Ўзбекистон” мухбири

тадбиркорликка кенг йўл, 
экспортга катта имконият яратмоқда

Давлатимиз раҳбари 
мустақиллигимизнинг  
35 йиллигига бағишланган 
тантанали маросимда 
келгуси ўн йилликни миллий 
юксалиш даври деб атади. 
Юксалишнинг иқтисодий 
пойдевори ҳам аниқ 
мақсадлар билан белгиланган. 
Учинчи миллий дастур 
доирасида иқтисодиётни 
юқори технология ва меҳнат 
унумдорлиги моделига 
ўтказиш вазифаси қўйилди. 
Келгуси ўн йилда 450 
миллиард доллар хорижий 
инвестиция жалб этиш, 
2030 йилгача ялпи ички 
маҳсулотни 300 миллиард 
долларга етказиш, саноатда  
2 миллионта юқори 
даромадли иш ўрни очиш 
каби улкан марралар ҳам ана 
шу эзгу мақсаднинг амалий 
кўринишидир.

БУНЁДКОРЛИК ЧЕГАРА БИЛМАЙДИ
Ҳаётий ташаббуслар қанотида

кўриб турибди. Маҳаллалар янгиланиб, ўз-
гаришлар тинимсиз давом этмоқда. Булар 
халқимиз қалбида шукроналик ҳиссини уй-
ғотмоқда. Катта мақсадлар билан яшашга 
ундаяпти, — дейди Наврўз маҳалласи раиси 
Нигора Холиқова. 

Жарқўрғон тумани марказидан олисдаги 
Офтобқўрғон маҳалласида ҳам ижтимоий-
иқтисодий жиҳатдан ривожлантириш, аҳоли 
турмуш даражаси ва фаровонлигини оши-
ришга қаратилган ишлар давом этмоқда. 

— Маҳалламиздаги 120 ўринга мўлжал-
ланган 48-мактабгача таълим муассасаси 
таъмирланди, — дейди маҳалладаги ҳоким 
ёрдамчиси Анвар Очилов. — 1978 йилда 
қурилган 56-умумий ўрта таълим мактаби 
мукаммал таъмирдан чиқарилди. Ҳозир 710 
ўқувчини бағрига олган мактабда таълим 
жараёни учун зарур шароит яратилган. 2009 
йилда қурилган, 180 ўринга мўлжалланган 
қўшимча бино ҳам таъмирланиб, фойдала-
ниш учун муносиб ҳолатга келтирилди. 

Президентимизнинг “2026 йилда ҳу-
дудларни янгича ёндашувлар асосида 
ривожлантириш орқали аҳоли даромадини 
ошириш, барқарор иш ўринларини яра-
тиш ҳамда камбағалликни қисқартириш 

Аҳоли узоқ йиллар давомида кутган ўз-
гаришлар бугун тоғли манзилларда яшовчи 
юртдошларимиз кундалик ҳаётида ўз аксини 
топмоқда. Янги ва таъмирланаётган йўллар 
сабаб туман марказига бориш осонлашади. 
Инфратузилма янгиланиши тиббий хизмат, 
таълим ва бошқа зарур эҳтиёжлардан фойда-
ланиш имкониятларини кенгайтиради. 

Сурхондарё вилоятида 723 та маҳалла 
мавжуд. Шундан 48 таси Хўжаидод маҳал-
ласи сингари чегара ва олис, тоғли ҳудуд-
ларда жойлашган. У ерда 740 мингдан ортиқ 
оила яшайди. Вилоятда 114 та оғир маҳал-
ла алоҳида рўйхатга олиниб, улар бўйича 
комплекс чора-тадбирлар режаси ишлаб 
чиқилган. Бу манзилларда аҳоли бандлигини 
таъминлаш, камбағалликни қисқартириш, 
муҳандислик-коммуникация инфратузилма-
сини ривожлантириш каби ишлар тизимли 
йўлга қўйилди.

Жарқўрғон туманида 66 та маҳалла фуқа-
ролар йиғини бор. Уларнинг 13 таси “яшил”, 
53 таси “сариқ” тоифага киритилган. Ҳозир 
бу маҳаллаларни янада обод қилиб, мавжуд 
масалаларни ҳал этишга қаратилган ишлар ав-
жида. Алишер Навоий, Ёшлик, Мустақиллик 
ва Боймоқли маҳаллаларига “Янги Ўзбекис
тон қиёфасидаги маҳалла” мақоми берилган. 
Эътиборлиси, Мустақиллик ва Боймоқли оғир 
тоифадаги маҳалла ҳисобланарди. Ҳозир улар-
нинг қиёфаси тубдан яхшиланди. 

Наврўз маҳалласида уйлар атрофи илга-
ри ободонлаштириш ва кўкаламзорлашти-
ришга муҳтож эди. Болалар учун замона-
вий ўйин майдончаси йўқ, йўллар, умумий 
фойдаланиш ҳудудлари ва дам олиш жой-
лари ҳолати талабга жавоб бермасди. Ҳозир 
маҳалла қиёфаси тубдан ўзгариб, замонавий 
ва обод ҳудудга айланди. 

— Телевизорда, газетада улкан бунёд-
корлик ишлари ҳақида гап кетса, ҳеч ким 
энса қотирмайдиган бўлди. Негаки, бу 
ўзгаришларни ҳар бир инсон ўз ҳаётида 

Бу ғояни оддий стратегик шиор эмас, 
балки жамиятнинг иқтисодий, ижтимоий, 
технологик ва маънавий тараққиётини ягона 
мантиққа бирлаштирувчи концептуал ёнда-
шув сифатида тушуниш муҳим. 

Бу борада аниқ мақсадли амалий ишлар 
бошланган. Жумладан, “Олийгоҳ кубоги” 
танловида сунъий интеллект, дронлар, ки-
берхавфсизлик, 3D моделлаштириш, қиш
лоқ хўжалиги техникаси ва муҳандислик 

конструкциялари бўйича 352 талаба ишти-
рок этди. Уларнинг 60 нафари ғолиб бўл-
ди. 4 та стартап лойиҳа молиялаштиришга 
тавсия этилди. Бундай рақамлар ёшларда 
инновацион фикрлашни шакллантириш 
бўйича таълимдан амалий натижага ўтиш 
жараёнини кўрсатади.

Шунингдек, университетда ташкил 
этилган стартап маркази талабалар ва про-
фессор-ўқитувчилар ғояларини амалий маҳ-
сулотга айлантириш, акселерация, бизнес 

моделлаштириш, сунъий интеллект, робо-
тотехника ва АT кўникмаларни ривожлан-
тиришга қаратилган. Назаримизда, биринчи 
миллий дастурнинг университет миқёсидаги 
энг муҳим натижаси бундай бўлиши керак: 
талаба битирганда фақат назарий билимга 
эмас, балки бозор талаб қилаётган аниқ тех-
нология, дастур, лойиҳа ёки ишлаб чиқариш 
компетенциясига эга бўлиши зарур.

Соғлиқ — муҳим бойлик 
Иккинчи миллий дастур аҳолининг 

соғлом ва узоқ умр кўришини таъминлаш-
га қаратилган. Президентимиз нутқида 

профилактикага асосланган тиббиёт моде-
лига ўтиш, давлат тиббий суғуртасини кенг 
жорий этиш ва Ўзбекистонни замонавий 
тиббиёт, фармацевтика ҳамда биотехноло-
гиялар марказларидан бирига айлантириш 
вазифалари белгиланди.

Дастурни олий таълим тизимидан айро 
тасаввур қилиб бўлмайди. Чунки аҳоли са-
ломатлигининг катта қисми инсоннинг тур-
муш тарзи, меҳнат шароити, экологик муҳит 
ва профилактик маданиятга боғлиқ. Техника 
университети нуқтаи назаридан, бу вазифа 
ишлаб чиқаришда меҳнат муҳофазаси ва са-
ноат хавфсизлигини илмий асосда ташкил 
этиш, экологик муҳандислик, тоза ишлаб 
чиқариш технологиялари ва ресурс тежам-
кор тизимларни кенг жорий этиш, талабалар 
орасида соғлом турмуш тарзини шаклланти-
риш каби йўналишларда намоён бўлади.

Университетда спорт инфратузилмасини 
ривожлантириш, профессор-ўқитувчилар, 
талаба ёшларни спортга кенг жалб қилиш 
ва соғлом турмуш тарзини тарғиб қилиш 
вазифалари белгиланди. Демак, инсон сало-
матлиги масаласи университет учун фақат 
тиббий хизмат эмас, балки хавфсиз кампус, 
экологик тоза муҳит, соғлом меҳнат, спорт, 
психологик барқарорлик ва профилактик ма-
даниятни бирлаштирган комплекс бошқарув 
тизимидир.

Юқори технология ва 
меҳнат унумдорлиги 

Учинчи миллий дастур иқтисодиётни 
юқори технология ва меҳнат унумдорлиги 
моделига ўтказишга қаратилган. У техник 
университетларнинг иқтисодиётдаги роли-
ни тубдан ўзгартиради. Яъни энди универ-
ситет ишлаб чиқаришга тайёр кадр етказиб 
берувчи муассаса бўлиб қолмайди. Техно-
логия яратувчи ва уни тижоратлаштирувчи 
субъектга айланади. 

Университетимизда бу йўналишда аниқ 
институционал асослар шаклланмоқда. Жа-
нубий Кореянинг “AHA Co., Ltd” компа-
нияси билан ҳамкорликда талабалар учун 
грантлар, дуал таълим, ишлаб чиқариш ама-
лиёти, бандлик ва ишлаб чиқаришда сунъий 
интеллект технологияларини жорий этиш 
бўйича қўшма лойиҳалар режалаштирилган. 
Хитойнинг “Speed-Fit Technology” компани-
яси билан қишлоқ хўжалигига замонавий 
технологияларни жорий этишга қаратилган 
аэроинжиниринг технопаркини шаклланти-
риш, илмий ишланмаларни ишлаб чиқариш 
билан боғлаш ва дуал таълимни кенгайти-
риш масалалари муҳокама қилинди.

Университет делегациясининг Шань-
дун музофотига ташрифи якунларига кўра, 
Фарғонада қишлоқ хўжалигига юқори тех-
нологияларни жорий этишга қаратилган 
технопарк ташкил этиш бўйича технологик 
ҳамкорлик шартномаси имзоланган. Бундай 
мисолларнинг умумий мантиғи битта: уни-
верситет — ишлаб чиқариш — инновация — 
инвестиция занжири шаклланмоқда.

Келгуси босқичда ҳар бир кафедра камида 
битта саноат корхонасининг технологик ёки 
бошқарув муаммосини илмий лойиҳага ай-
лантириши мақсадга мувофиқ. Масалан, энер-
гетика кафедралари энергия йўқотишларини 
камайтириш, машинасозлик йўналишлари 
автоматлаштириш, иқтисодиёт ва менежмент 
кафедралари эса харажатларни прогнозлаш, 

ресурсларни оптимал тақсимлаш ва рақамли 
бошқарув моделларини ишлаб чиқиши мум-
кин. Шунда илмий мақола ва диссертация 
ишлаб чиқаришдан узилган академик маҳсу-
лот эмас, балки муайян иқтисодий қиймат яра-
тадиган инновацион ечимга айланади.

Сув ва табиатга 
ғамхўрлик

Тўртинчи миллий дастур сув ва 
табиатга муносабатни тубдан ўзгартиришга 

қаратилган. Президентимиз нутқида сув те-
жовчи технологиялар қамровини кенгайти-
риш, “Яшил макон” умуммиллий лойиҳаси-
ни янги сифат босқичига олиб чиқиш, шаҳар 
ва туман марказларида яшиллик даражасини 
ошириш мақсадлари белгиланди.

Фарғона водийси шароитида сув ва эко-
логик хавфсизлик масаласи, айниқса, муҳим. 
Аҳоли зичлиги, саноат концентрацияси, ер 
ва сув ресурсларига юқори босим экологик 
муаммоларни илмий ёндашув асосида ҳал 
қилишни талаб этади. Университет бу ерда 
сув сарфини рақамли датчиклар орқали на-
зорат қилиш, ақлли суғориш тизимлари, 
чиқиндиларни қайта ишлаш, саноат сувла-
рини тозалаш ва қайта айланма ишлатиш, 
энергия тежамкор бинолар, “яшил” логис
тика, экологик мониторинг каби соҳаларда 
амалий технологик ечимларни таклиф қили-
ши мумкин.

Туркиянинг “Farmicca” компанияси би-
лан ўтказилган музокараларда гидропоника 
асосида кўп қаватли вертикал ферма тех-
нологияларини Фарғона вилоятида жорий 
этиш масаласи муҳокама қилингани шундай 
ёндашувга амалий мисолдир. Бундай техно-
логиялар сув сарфини камайтириш, юқори 
ҳосилдорликка эришиш ва чекланган май-
донда самарали ишлаб чиқариш имконини 
беради. Шу боис, “яшил” технологиялар 
университет илмий сиёсатининг алоҳида 
йўналиши эмас, балки барча муҳандислик ва 
иқтисодий дастурларга кириб бориши керак.

Қонун устуворлиги 
мустаҳкам пойдевор

Бешинчи миллий дастур суд мустақил-
лигини кучайтириш ва қонун устуворлиги-
ни умумий қадриятга айлантиришга қара-
тилган. Президентимиз ҳуқуқий тарбияни 
тизимли ташкил этиш, фуқаролар ва тад-
биркорларнинг ҳуқуқий кафолатларини ку-
чайтириш, кибержиноятчилик, гиёҳвандлик, 

одам савдоси, яширин иқтисодиёт ва инсон 
ҳуқуқларини камситишга қарши курашни 
кучайтириш вазифаларини белгилади.

Қонун устуворлиги таълим муассасаси-
да, аввало, бошқарувнинг шаффофлиги, ака-
демик ҳалоллик ва масъулият билан намоён 
бўлади. Университет муҳитида коррупцияга 
муросасизлик, плагиатнинг олдини олиш, 
интеллектуал мулк ҳуқуқини ҳимоялаш, 
адолатли баҳолаш тизими, тенг имкониятлар 
ва очиқ танлов механизмлари ҳуқуқий мада
ниятнинг амалдаги кўринишидир.

Маҳалла — ривожланиш 
эҳтиёжларини 

белгилайдиган ижтимоий 
институт

Олтинчи миллий дастур маҳаллани жа-
мият тараққиётининг асосий буюртмачисига 
айлантиришни назарда тутади. Президен-
тимиз нутқида туман бюджети, инвестиция 
дастури ва инфратузилма лойиҳалари маҳал-
ланинг талаб ва эҳтиёжларидан келиб чиқиб 
шакллантирилиши таъкидланган.

Бундай ёндашув илм-фан учун ҳам янги 
вазифани қўяди. Университет тадқиқот мав-
зуларини фақат назарий қизиқишдан эмас, 
балки ҳудуд ва аҳоли муаммоларидан келиб 
чиқиб белгилаши зарур. Масалан, муайян 
маҳаллада ичимлик сув, энергия таъмино-
ти, чиқинди, транспорт, бандлик ёки кичик 
бизнес масаласи мавжуд бўлса, университет-
нинг тегишли кафедраси бу муаммони ил-
мий-амалий лойиҳага айлантириши мумкин.

Муҳандислар техник ечим таклиф қилади, 
иқтисодчилар харажат-самарадорлик ҳисо-
бини амалга оширади, менежерлар бошқарув 
модели яратади, АT мутахассислар рақамли 
платформа ёки мониторинг тизимини ишлаб 
чиқади. Шундай ёндашув орқали универси-
тет ва жамият ўртасидаги масофа қисқаради. 
Келгусида Фарғона давлат техника универ-
ситетида “маҳалладан — илмий ечимга” та-
мойили асосида ҳудудий муаммолар банкини 
шакллантириш мақсадга мувофиқ. Ҳар бир 
факультет ушбу базадан муаммоларни танлаб, 
талабалар битирув ишлари, магистрлик дис-
сертациялари ва илмий лойиҳаларни амалий 
эҳтиёжлар билан боғлаши мумкин.

Тинчлик, дўстлик ва 
халқаро ҳамкорлик

  
Еттинчи миллий дастур Ўзбекистоннинг 

тинчлик, дўстлик ва бағрикенглик макони 

Рустам ТОЖИЕВ,
Фарғона давлат техника 
университети ректори, 

профессор

Президентимиз 
мустақиллигимизнинг  
35 йиллигига бағишланган 
тантанали маросимда 
мамлакатимиз 
тараққиётнинг мутлақо 
янги даврига қадам 
қўяётганини таъкидлаб, 
келгуси ўн йиллик 
миллий юксалиш даври 
бўлишини айтди.  Ушбу 
янги босқичнинг мазмун-
моҳияти инсон қадрини 
янада юксалтиришга 
қаратилган еттита миллий 
дастур орқали амалга 
оширилишини маълум 
қилди. 

Муносабат

Фарғона давлат техника университети муҳандислик, технологик, иқтисодий ва инновацион салоҳияти 
билан ушбу жараёнда фаол иштирок этиши учун зарур институционал имкониятларга эга. Университетда 

стартап марказлари, саноат билан дуал таълим, сунъий интеллект лойиҳалари, хорижий университетлар ва 
компаниялар билан ҳамкорлик, технопарк ташаббуслари ва ёшларни инновацияга жалб қилиш бўйича амалий 

ишлар йўлга қўйилмоқда.

Мактабни тамомлагач, олийгоҳнинг 
педагогика йўналишига ўқишга кирдим. 
Тарих фани мутахассиси дипломини олиб, 
мактабимизга ишга келганимда жуда кўп-
чилик ҳайрон қолган. У пайтлари универ-
ситетда ўқиган ёшларнинг шаҳарда ишга 
қолиши урф эди. Муаллимлик вазифаси 
осон кечмаслигини шунда билгандим. Баъ-
зилар “Ўқитувчилик қилиб косанг оқар-
майди” деган гапларни ҳам дангал айтган. 
Лекин бу пичинглар мени ортга қайтарол-
майди. Чунки орзулар сари йўлга чиққан-
дим. Ортга қайтишга йўл йўқ эди. Қўлимга 
китоб-дафтарни олиб, мактабга дадил ки-
риб бордим.

Биринчи маошимни қўлга олиб, сана-
ганимда саккиз юз минг сўм чиқди. Баъзи 
тенгдошларим бу ойликка кун кўриб бўл-
маслигини айтиб, бошқа иш билан шуғул-
ланишимни таклиф қилди. Барибир аҳдим-
дан қайтмадим. Сабаби, ўқитувчиликни 
яхши кўриб, танлаганман. Шу боис, бир 
кун келиб, энг юқори маош олувчи муал-
лимлардан бири бўламан, дея олдимга мақ-
сад қўйдим. Шу ниятим сари интилдим. 
Аммо кўнглимда “Бу ҳолат доимий давом 
этса, мен қачон уй-жой қиламан, қачон ўз 
орзумдагидек яшайман?” деган иккила-
ниш ҳам йўқ эмас эди. Шундай бўлса-да, 
ўз устимда ишлашни канда қилмадим. Бир 

кун келиб, барча қийинчиликлар ортда қо-
лишига ўзимни ишонтира олдим.

Вақт ўтиб, янги Ўзбекистонда таъ-
лимга ҳам катта эътибор қаратила бошла-
ди. Ўқув бинолари янгидан қурилди, мав-
жудлари қайта таъмирланди. Мактабларга 
тўлиқ замонавий жиҳозлар келтирилди. 
Қишда совуқ, ёзда иссиқ ўқув хоналари 
тартибга келди. Бу ўзгаришлар, табиийки, 
ишга қизиқишимизни янада оширди. Бир 
пайтлар тирикчилик важидан мактабдан 
кетган педагоглар яна синфхоналарга қайт-
ди. Муаллимнинг қадри аста-секин тикла-
на бошлади. Ўқитувчиларни рағбатлан-
тириш тизими йўлга қўйилди. Маошимиз 
уч-тўрт баробар оширилди. Юқори фоизли 
устамалар белгиланди. 

Шундай паллада олға интилиб, фаол бў-
лишга ҳаракат қилдим. Натижа ёмон бўлма-
ди. Ўтган йили маошим минг долларга чиққа-
нида кўзларимга ишонмагандим. Меҳнат 
қилса, барчасига эришиш мумкин экан-да. 
Ҳозир икки минг долларга тенг маош оляп-
ман. Бир мен эмас, мактабимизнинг ўзидан 

15 ҳамкасбим минг, 4 нафари икки минг 
долларга тенг ойлик олади. Бугун муаллим 
машина сотиб оляпти. Чет элга саёҳатга бор
япти. Бу бир пайтлар хаёлимизга ҳам келма-
ган. 

Жорий йил бошида “Йил ўқитувчиси” 
танлови ўтказилиши ҳақида эшитганим 

Ўттиз ёшдаман. Аслида, ёш ўқитувчи
нинг олти йилда катта натижага эришиши —  
жуда қувончли воқеа. Энг муҳими, меҳна-
тимга яраша рағбат кўряпман. Кекса устозла-
римиз айтганидек, бугунги ўқитувчига қанча 
ҳавас қилсангиз, арзийди. Қолаверса, “Йил 
ўқитувчиси” танлови ғолибларининг ҳар бири 
базавий ҳисоблаш миқдорининг 1400 барава-
ри, яъни 616 миллион сўм билан мукофотла-
ниши муаллимлар учун муносиб рағбат бўлди.

Тўғриси, катта маблағ банк пластик 
картамга тушмагунча ишонмагандим. Та-
нишларим қўнғироқ қилиб, табрикламоқда. 
Менга ҳавас қилиб, ўғил-қизи ўқитувчи бў-
лишини ният қилганлар кўпайди. Бир қанча 
орзуларим амалга ошадиган бўлди. Аввало, 
мукофот пулига  янги уй-жой қилмоқчиман. 
Умуман олганда, замонавий ўқитувчи замо-
навий хонадонда истиқомат қилиши керак. 
Мукофот пули шу фикрим амалга ошишида 
катта туртки бўлди.

Акмал САФАРОВ,
Миришкор туманидаги 
20-мактаб ўқитувчиси,

“Йил ўқитувчиси” 
танлови ғолиби

сифатидаги нуфузини юксалтиришга қа-
ратилган. Олий таълим бу вазифанинг энг 
табиий майдонларидан биридир. Академик 
мобиллик, халқаро илмий лойиҳалар, қўшма 
таълим дастурлари ва талабалар алмашину-
ви нафақат билим, балки маданиятлар ўрта-
сидаги ишонч ва мулоқотни ҳам кучайтира-
ди.

Фарғона давлат техника университети-
да бу йўналишда сўнгги даврда фаол ишлар 
қилинмоқда. Ўзбекистон ва Қирғизистон 
олий таълим муассасалари ректорларининг 
III форуми доирасида Фарғона давлат тех-
ника университети, Тўхтомаматов номидаги 
халқаро университет ва Ўш технология уни-
верситети ўртасида қўшма таълим, академик 
алмашинув ва илмий лойиҳаларни назар-
да тутувчи меморандум имзоланди. Корея 
Республикасининг SeoulTech университети 
билан сунъий интеллект, Smart City, робо-
тотехника ва киберхавфсизлик соҳаларида 
қўшма лойиҳалар, профессор-ўқитувчилар 
ва тадқиқотчилар стажировкасини йўлга 
қўйиш бўйича келишувларга эришилди. 
Бу каби алоқаларни фақат халқаро рейтинг 
ёки статистик кўрсаткич сифатида баҳолаш 
тўғри эмас. Уларнинг асосий қиймати янги 
илмий мактаблар, технологиялар, профес-
сионал алоқалар ва талабалар учун глобал 
имкониятлар яратилишидадир.

Президентимиз белгилаган еттита мил-
лий дастур мазмунини таҳлил қилар экан-
миз, уларнинг барчасини бирлаштириб 
турувчи бош ғоя инсон қадрини билим, са-
ломатлик, технология, экологик масъулият, 
адолат, маҳаллий ташаббус ва тинчлик 
орқали таъминлаш экани намоён бўлади. Бу 
нуқтаи назардан, замонавий университет-
нинг миссияси ҳам ўзгармоқда.

Фарғона давлат техника университети бу 
борада ўзига хос афзалликка эга. Универси-
тетда техника, энергетика, ахборот техноло-
гиялари, иқтисодиёт, менежмент, қурилиш 
ва қишлоқ хўжалиги йўналишларининг бир 
муҳитда бирлашгани катта имконият ярата-
ди. Масалан, “ақлли корхона” лойиҳасида 
муҳандис автоматлаштириш тизимини яра-
тади, АT мутахассис алгоритм ёзади, иқти-
содчи унинг иқтисодий самарадорлигини 
ҳисоблайди, менежер эса ишлаб чиқаришга 
жорий этиш моделини ишлаб чиқади. Бун-
дай фанлараро ёндашув миллий юксалиш 
даври талаб қилаётган янги авлод универси-
тетининг асосий белгиси ҳисобланади.

Университетимизда энергетика соҳа-
сида “Ҳудудий электр тармоқлари” АЖ 
билан ҳамкорликда дуал таълимни ривож
лантириш ишлари олиб борилмоқда. Унда  
3-, 4-босқич талабаларининг назарий билим-
ларини бевосита ишлаб чиқариш жараёнида 
мустаҳкамлаш, илмий ишланмаларни тар-
моқ эҳтиёжларига йўналтириш кўзда тутил-
ган. Модель бошқа тармоқларга ҳам татбиқ 
этилиши мумкин.

Ҳар бир факультет учун йирик саноат 
корхонаси стратегик шерик сифатида белги-
ланса, талабалар амалиётидан тортиб, илмий 
тадқиқот ва стартапларгача бўлган жараён 
ягона тизимга айланади. Ишлаб чиқариш 
корхонаси муаммони беради, университет 
илмий ечим ишлаб чиқади, талаба лойиҳа 
жараёнида касбий кўникма олади, корхона 
эса инновацион маҳсулот ёки технологияга 
эга бўлади. 

Еттита миллий дастурни амалга оши-
риш жараёнида олий таълим муассасалари, 
айниқса, техника университетлари алоҳида 
ўрин тутади. Чунки дастурларда белгилан-
ган деярли ҳар бир вазифанинг ечими билим, 
илм-фан, технология ва юқори малакали 
кадрларга боғлиқ.

Фарғона давлат техника университети 
муҳандислик, технологик, иқтисодий ва ин-
новацион салоҳияти билан ушбу жараёнда 
фаол иштирок этиши учун зарур институ-
ционал имкониятларга эга. Университет-
да стартап марказлари, саноат билан дуал 
таълим, сунъий интеллект лойиҳалари, хо-
рижий университетлар ва компаниялар би-
лан ҳамкорлик, технопарк ташаббуслари ва 
ёшларни инновацияга жалб қилиш бўйича 
амалий ишлар йўлга қўйилмоқда.

Миллий юксалиш даврида универси-
тетнинг асосий мезони уни қанча мутахас-
сис битиргани эмас, балки қанча илмий 
ечим яратгани, нечта технологияни ишлаб 
чиқаришга олиб киргани, неча нафар ёшни 
замонавий касбга тайёрлагани ва ҳудуд 
тараққиётига қандай амалий қиймат қўш-
гани билан белгиланиши лозим. Шундай 
ёндашувдагина таълим тараққиётга, илм 
технологияга, ғоя маҳсулотга, ёшлар сало
ҳияти эса мамлакатнинг реал иқтисодий ва 
интеллектуал қудратига айланади. Миллий 
юксалишнинг асл мазмуни ҳам ана шунда: 
инсоннинг билими, меҳнати, истеъдоди ва 
ташаббуси давлат тараққиётининг энг катта 
бойлигига айланишидадир.

МУКОФОТ ПУЛИГА УЙ ҚУРАМАН
Ёшлигимдан ўқитувчиликка ҳавасим жуда кучли эди. Лекин 
гоҳида иккиланган вақтларим ҳам бўлган. Чунки ҳар йили 
мавсумда дала шийпонларига ўқитувчилар ва ўқувчилар 
жойлашиб, пахта теримида иштирок этарди. Шунда 
устозларнинг таълим-тарбия қолиб, қишлоқ хўжалиги билан 
андармон юришини кўриб, жуда ачинардим.

заҳоти қатнашиш иштиёқи пайдо бўлди. 
Барча босқичда муваффақиятли иштирок 
этиб, ғолибликни қўлга киритдим. Бу, энг ав-
вало, касбимга меҳрнинг бир ифодаси. Қола-
верса, мактабимизда ҳар бир ўқитувчи эркин 
ишлаши учун яратилган шароит маҳсули деб 
биламан.

  ИНСОН  ¯АДРИ, 
БИЛИМ  ВА ТАРА¯¯ИЁТ  УЙ¡УНЛИГИ

Мулоҳаза

Бундан ўн йил аввал Ўзбекистон олий 
таълим тизимида асосий эътибор, аввало, 
мавжуд таълим дастурлари асосида мута-
хассис тайёрлаш, назарий билим бериш ва 
анъанавий ўқитиш усулларини такомил-
лаштиришга қаратилган эди. Бугун эса бу 
тизимда туб сифат ўзгаришлари яққол кўз-
га ташланмоқда: олий таълим муассасаси 
эндиликда фақат диплом берувчи маскан 
эмас, балки илм-фан, инновация, замонавий 
технологиялар ва ишлаб чиқаришни бир-
лаштирувчи муҳим интеллектуал марказга 
айланмоқда. Таълимнинг ишлаб чиқариш 
билан интеграцияси, дуал таълим, сунъий 
интеллект, рақамли технологиялар, стартап
лар, халқаро ҳамкорлик ва илмий ишланма-
ларни амалиётга жорий этишга эътиборнинг 
кучайиши сўнгги йиллардаги барқарор ўзга-
ришларнинг амалий ифодасидир. Бу жараён 
олий таълим олдига нафақат билимли, балки 
замонавий технологияларни яратиш ва қўл-
лашга қодир, ташаббускор ҳамда рақобат-
бардош мутахассисларни тайёрлашдек янги 
вазифани қўймоқда.

Фарғона давлат техника университе-
ти каби техник, муҳандислик, иқтисодий 
ва инновацион салоҳиятни бирлаштир-
ган олий таълим муассасаси учун мазкур 
вазифалар, айниқса, муҳим. Чунки янги 
тараққиёт даврида университет илм-фан, 
технология, ишлаб чиқариш, бизнес ва 
жамият ўртасидаги интеллектуал марказга 
айланиши лозим.

Асосий капитал
Биринчи миллий дастурнинг бош ғояси —  

билим ва малакани мамлакат тараққиёти-
нинг асосий капиталига айлантириш. Маз-
кур ёндашувнинг мазмун-моҳияти шундаки, 
замонавий иқтисодиётда асосий ресурс энди 
хомашё эмас, интеллектуал салоҳиятдир. 

Университетимизда бу йўналишдаги 
вазифаларни амалга ошириш учун таълим 
мазмунини ишлаб чиқариш эҳтиёжлари-
га янада яқинлаштириш, дуал таълимни 
кенгайтириш, сунъий интеллект, кибер-
хавфсизлик, робототехника, Smart City, 3D 
моделлаштириш ва замонавий муҳандис-
лик соҳалари бўйича компетенцияларни 
кучайтириш муҳим аҳамият касб этади. 

“ШАРҚ” нашриёт-матбаа акциядорлик компанияси босмахонасида чоп этилди.
Босмахона манзили: Тошкент шаҳри, Буюк Турон кўчаси, 41-уй.

Муассис:
Ўзбекистон Республикаси 

Вазирлар Маҳкамаси

Бош муҳаррир: 

Салим Дониёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  Г-1046.

29213 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “ШАРҚ” НМАК масъул.

Босмахона телефони: (71) 233-11-07.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Жонибек Алижонов
Мусаҳҳиҳ: Малоҳат Мингбоева
Дизайнер: Зафар Рўзиев
                                               

Қабулхона: (71) 233-56-33
Эълонлар бўлими: (71) 233-70-98

Девонхона ва ишонч телефони: 
(71) 233-56-60

E-mail: info@yuz.uz 
Веб-сайт: www.yuz.uz: (71) 233-47-05 ЎзА якуни — 21:35  Топширилди — 23:05

Азизбек ЮСУПОВ, 
“Янги Ўзбекистон” мухбири

Хўш, қайси спорт турида рақобатбардош 
мактаб шаклланди? Қайси йўналишда битта 
кучли спортчига эмас, бир нечта муносиб 
номзодга таяниш мумкин? Янги авлод катта 
мусобақада босимни қандай қабул қиляпти? 
Аввал натижа кутилмаган спорт турларида-
ги ўсиш тасодифми ёки муайян жараённинг 
натижаси? Осиё ўйинлари натижаси ана шу 
саволларнинг айримларига жавоб берди, ай-
римларини эса янада долзарб масалага ай-
лантирди. 

Бу, айниқса, ҳозирда аҳамиятли. Париж 
олимпиадасидан кейин бошланган янги 
давр энди дастлабки босқичдан ўтиб бўл-
ди. Лос-Анжелес — 2028 узоқ истиқбол 
эмас. Терма жамоаларнинг асосий таркиби, 
спортчилар ўртасидаги ички рақобат, қайси 
йўналишларга кўпроқ эътибор қаратиш за-
рурлиги тобора аниқлашиб борадиган палла 

бошланди. Бундай вазиятда Осиё ўйинлари 
кейинги икки йиллик ишнинг қаердан давом 
эттирилишини кўрсатадиган жиддий синов 
вазифасини ҳам бажаради. 

19 сентябрдан 4 октябрга қадар Япония
да ўтказилган XX ёзги Осиё ўйинларида 
қитъанинг 45 делегациясидан 11 мингга 
яқин спортчи иштирок этди. Ўзбекистон му-
собақада ўз тарихидаги энг катта таркиб — 
спортнинг 42 тури бўйича 396 нафар атлет 
билан қатнашди. Беллашувлар якунида де-
легациямиз 21 олтин, 25 кумуш ва 24 брон-
за — жами 70 медаль жамғариб, умумжамоа 
ҳисобида бешинчи ўринни эгаллади. Бу 
Марказий Осиё мамлакатлари орасида ҳам, 
Ислом ҳамкорлик ташкилотига аъзо давлат-
лар орасида ҳам энг юқори натижа бўлди.

Куни кеча спортчиларимиз Тошкент 
аэропортида тантанали кутиб олинди. Дав-
латимиз раҳбари Ўзбекистон спорт делега-
цияси аъзоларига табрик йўллади.

“Осиё ўйинларида эришилган ҳар бир 
ютуқ, ҳар бир ҳаяжонли дақиқа биз учун 
ўзига хос байрам, завқ ва қувонч айёми эка-
нини қарийб бир ой давомида барчамиз чин 
дилдан ҳис этиб яшадик.

Албатта, бепоён Осиё қитъасининг 
ўзига хос Олимпия ўйинлари бўлган ушбу 
мусобақалардаги юксак натижалар ўз-ўзи-
дан бўлгани йўқ. Уларнинг замирида мам-
лакатимизда жисмоний тарбия ва спортни 
ривожлантиришга қаратилган кенг кўламли 
ислоҳотлар, яратилаётган шароитлар, ёш ис-
теъдод эгаларини қўллаб-қувватлаш бўйича 
амалга ошираётган ишларимиз мужассам-
дир”, дейилади табрикда.

Бу галги Осиё ўйинларидаги натижалар 
фақат медаллар сони эмас, балки Ўзбекистон 
спорти учун биринчи марта қайд этилган 

Эҳтиром

натижалар, янги чемпионлар ва ре-
кордлар билан ҳам катта аҳамиятга эга.

Дастлаб Абдулваҳоб Рашидов эр-
каклар ўртасидаги каратэ баҳсларида, 
Шоҳсанам Шерзодова якка ҳолда каноэда 
эшкак эшиш дастурида, Ўткирбек Жўраев 
эса спорт гимнастикаси бўйича Ўзбекис
тоннинг Осиё ўйинларидаги биринчи ва та-
рихий олтин медалларини олишга муваффақ 
бўлгани терма жамоамиз аъзоларини юксак 
марралар сари руҳлантирди.

кучли рақобат шароитида Япониядан кейин 
умумжамоа ҳисобида иккинчи ўринни эгал-
лагани Ўзбекистон дзюдо спортидаги энг 
йирик ва салмоқли натижадир.

Уч минг йиллик тарихга эга ўзбек ку-
раши бўйича полвонларимиз ҳам халқи-
мизнинг ишончини муносиб оқлади. Ушбу 
йўналишда 6 олтин медалнинг тўрттасини 
Аҳрор Зиёдуллаев, Шоҳруххон Бахтиёров, 
Ибодатхон Агожонова ва Покизахон Камол-
динова қўлга киритди.

— Баландликка сакрашда баъзан ик-
ки-уч сантиметр натижа ҳам мусобақа тақ-
дирини ҳал қилади, — дейди Осиё ўйинлари 
чемпиони Барнохон Сайфуллаева. — Шу-
нинг учун ҳар бир баландликка алоҳида ва-
зифа сифатида қараймиз. Аичи ва Нагояда 
мен учун асосий мақсад, албатта, медаль 
учун курашиш эди. Лекин мусобақа жара-
ёнида энг яхши натижамни кўрсатиш им-
конияти пайдо бўлди. 1 метр 90 сантиметр 
маррани забт этиб, рекордимни янгилага-
ним чемпионликнинг мен учун аҳамиятини 
оширди. Бундай натижа бир мусобақанинг 
ўзида пайдо бўлиб қолмайди. Баландликка 
сакрашда техника, сакраш пайтидаги ҳара-
кат ва жисмоний ҳолат ўзаро боғлиқ. Тай-
ёргарлик давомида шу элементларнинг ҳар 
бири устида ишладик. Катта мусобақада эса 
машғулотда қилган ишингни босим остида 
такрорлай олишинг керак. Мен учун Осиё 
ўйинларининг энг муҳим жиҳатларидан 
бири ҳам шу бўлди. Албатта, 1,90 метр би-
лан чекланиб қолиш ниятим йўқ. Энди нати-
жани барқарорлаштириш ва ундан ҳам юқо-
ри кўрсаткичларга чиқишим керак. Чунки 
Осиё миқёсида чемпион бўлиш билан жаҳон 
ва олимпиада даражасида рақобатлашиш ўр-
тасида фарқ бор. Кейинги тайёргарликда шу 
фарқни қисқартириш асосий вазифалардан 
бири бўлади.

Ҳозир Ўзбекистон енгил атлетикасида 
ёш спортчилар орасида ҳам яхши натижалар 
кўриняпти. Аичи ва Нагоядаги медаллар бу 
йўналишда имконият борлигини кўрсатди. 
Энди бу натижаларни бир марталик муваф-
фақият қилиб қолдирмай, йирик мусобақа-
ларда мунтазам такрорлай олиш муҳим.

Енгил атлетикада шахсий рекордлар 
ва янги номлар эътиборга тушган бўлса, 

анъанавий кучли йўналишларда ҳам 
ўзбекистонлик спортчилар юқори мавқеини 
сақлаб қолди. Айниқса, бокс мусобақалари-
да терма жамоа вакилларининг натижалари 
бу спорт турида шаклланган кучли рақобат 
муҳити ва захира ҳали ҳам асосий устунлик
лардан бири эканини кўрсатди.

— Ўзбекистон боксида ҳар бир йирик 
мусобақага талаб юқори. Чунки терма жа-
моамиз олимпиада, жаҳон ва Осиё миқёси-
да натижа кўрсатиб келяпти, — дейди Осиё 
ўйинлари чемпиони Тўрабек Ҳабибулла-
ев. — Шу сабаб биз рингга чиққанимизда 
рақиблар ҳам Ўзбекистон боксчисига қарши 
алоҳида тайёргарлик кўради. Аичи ва Нагоя-
да ҳам осон жанг бўлмади. Ҳар бир босқичда 
рақибнинг услубига қараб ишлаш, мураб-
бийлар берган тактик вазифани бажаришга 
ҳаракат қилдик. 90 килограммгача вазн тои-
фасида рақибнинг битта кучли зарбаси ёки 
ҳимоядаги битта хато жангнинг боришини 
ўзгартириб юбориши мумкин. Шунинг учун 
фақат ҳужум эмас, масофани ҳис этиш, жанг 
суръатини назорат қилиш, очколар бўйича 
вазиятни тўғри баҳолаш ҳам муҳим. Мусо-
бақада айрим жангларда тактикани ўзгарти-
ришга тўғри келди. Менимча, чемпионликка 
эришишда шу жиҳат ҳам аҳамиятли бўлди. 
Эркаклар терма жамоаси умумжамоа ҳисо-
бида биринчи ўринни олди. Лекин боксда 
рақобат қизғин бўлади. Осиёда Ўзбекистон-
дан ташқари Қозоғистон, Хитой, Япония ва 
бошқа мамлакатларда ҳам кучли боксчилар 
бор. Жаҳон миқёсига чиқилганда рақобат 
янада ошади. Шунинг учун Осиё ўйинлари-
даги чемпионликни якуний нуқта деб эмас, 
кейинги босқич учун натижа деб биламан. 
Энг катта мақсадлардан бири — Лос-Ан-
желес олимпиадасида ғалаба қозониш. Ун-
гача ҳали вақт бор ва таркибдаги ўрин учун 
ҳам рақобат бўлади. Шу даврда техник ва 
жисмоний тайёргарликни янада ошириш, 
халқаро мусобақаларда кўпроқ тажриба 
тўплаш керак.

Ўзбекистон делегациясининг умумий 
натижасига курашчиларимиз ҳам салмоқ-
ли ҳисса қўшди. Полвонларимиз тўрт бор 
чемпионликни қўлга киритди, яна икки вазн 
тоифасида бронза медалга сазовор бўлди. 
Натижада Ўзбекистон терма жамоаси кураш 

бўйича умумжамоа ҳисобида 
биринчи ўринни эгаллади.

— Кураш Ўзбекистоннинг 
миллий спорт тури бўлгани 
учун биздан ҳар қандай халқа-

ро мусобақада юқори натижа 
кутилади, — дейди Ўзбекистон 

кураш федерацияси раиси ўрин-
босари Уйғун Умаров. — Лекин 

бугун кураш фақат Ўзбекистон спорт-
чилари устунлик қиладиган спорт тури 

яхши тайёргарлик билан келади. Шунинг 
учун фақат жисмоний тайёргарликнинг ўзи 
етарли эмас. Рақибни ўрганиш, мусобақа 
давомида вазиятга қараб ҳаракат қилиш ҳам 
катта аҳамиятга эга. Биз ҳам Японияга ке-
тишдан олдин шу жиҳатларга жиддий эъти-
бор қаратдик. Албатта, спортчи мусобақага 
чемпион бўлиш учун боради. Совринли 
ўрин ҳам натижа, лекин беллашувдан кейин 
қайси жиҳатларда имкониятни тўлиқ ишла-
та олмаганингизни ҳам кўрасиз. Мен учун 
Аичи – Нагоядаги иштирок бу борада ҳам 
катта тажриба бўлди. Нуфузли мусобақада 
битта кичик хато ёки бир неча сония эъти-
борсизлик натижага таъсир қилиши мум-
кин. Энди шу жиҳатларни мураббийлар би-
лан таҳлил қилиб, кейинги мусобақаларга 
тайёргарлик кўрамиз. Терма жамоамизнинг 
умумий натижаси ҳам ёмон эмас — 70 та 
медаль олинди, кўплаб спортчиларимиз фи-
налгача етиб борди. Лекин спортда кечаги 
натижа билан яшаб бўлмайди. Олдимиз-
да яна халқаро мусобақалар, энг муҳими, 
олимпиада цикли бор. Шунинг учун бу на-
тижани кейинги босқичга ўтишдаги тажри-
ба сифатида қабул қилиш керак.

Ўзбекистон спортида натижа келтираёт-
ган йўналишлар доираси кенгаймоқда. Илгари 
йирик мусобақалар олдидан асосий умид бир 
неча анъанавий спорт турига боғланган бўл-
са, эндиликда турли йўналишларда халқаро 
даражада рақобат қила оладиган спортчилар 
етишиб чиқяпти. Бу эса алоҳида чемпионлар-
ни тайёрлашдан кучли спорт мактабларини 
шакллантиришга ўтиш жараёни учун муҳим 
кўрсаткич. Чунки катта спортда битта авлод-
нинг муваффақияти маълум давр учун натижа 
беради, мунтазам равишда янги номлар пайдо 
бўлиши эса улкан тизимнинг барқарор ишла-
ётганини кўрсатади.

Осиё миқёсида етакчиликка даъво қила-
ётган спортчи ёки жамоа учун асосий вазифа 
бир мусобақада юқори чўққига чиқиш эмас, 
шу даражада барқарор қолишдир. Бунинг 
учун спортчининг жисмоний тайёргарли-
ги билан бир қаторда мусобақа амалиёти, 
рақибни таҳлил қилиш, тикланиш жараёни, 
спорт тиббиёти, психология ва мураббийлик 
қарорларининг сифати ҳам ҳал қилувчи аҳа-
мият касб этади.

Шу маънода, Осиё ўйинлари Лос-Анже-
лес олимпиадасига тайёргарликнинг навбат-
даги босқичи бўлди. Тўғри, олимпиадагача 
ҳали вақт бор ва бу даврда спортчиларнинг 
формаси ҳам, вазн тоифаларидаги рақобат 
ҳам, халқаро кучлар нисбати ҳам ўзгари-
ши мумкин. Шунинг учун бугунги медални 
икки йилдан кейинги олимпиада медалига 
тенглаштириш тўғри бўлмайди. 

Аммо ҳозирнинг ўзида қайси йўналиш
ларда имконият катта экани, қаерда рақобат 
муҳити етарли даражада шакллангани ва 
қайси нуқталар устида жиддий ишлаш ке-
раклигини белгилаб олиш мумкин.

Энди асосий масала Аичи–Нагоядаги 
муваффақиятдан қанчалик тўғри фойдала-
нишда. Чемпионларнинг натижасини сақлаб 
қолиш билан бирга улар ортидан келаёт-
ган спортчиларни ҳам катта майдонга олиб 
чиқиш, ҳар бир вазн ва йўналишда муносиб 
рақобат муҳитини яратиш муҳим. 

Осиё ўйинлари Ўзбекистон спортининг 
бугунги имкониятларини кўрсатди. Энди 
навбат шу имкониятларни кейинги икки йил-
да янада кўпайтириш, кучли йўналишларда 
устунликни сақлаш, ортда қолаётган турлар-
да аниқ хулоса чиқаришда. Агар шу вазифа-
лар тўғри бажарилса, Аичи – Нагояда қўлга 
киритилган медалларнинг асл қиймати кўри-
нади. Зеро, забт этилган бир маррадан чиқа-
риладиган хулоса кейинги — янада юксак 
марралар учун имконият ва камчиликларни 
баҳолаб олиш имконини ҳам беради.

Ғайрат ва шижоатда тенгсиз енгил атле-
тикачиларимиз, жумладан, Суҳроб Хўжаев 
босқон улоқтириш йўналишида Осиё ўйин-
ларининг олтин медалини қўлга киритган 
биринчи ўзбек спортчиси бўлди. Баланд-
ликка сакраш бўйича 1,90 метр натижа қайд 
этган Барнохон Сайфуллаева олтин медални 
қўлга киритиш билан бирга шахсий рекорди-
ни ҳам янгилади.

Енгил атлетикачимиз Шарифа Давро-
нова, боксчимиз Абдумалик Халоков икки 
карра, бадиий гимнастика бўйича Тахмина 
Икромова уч карра Осиё ўйинлари чемпиони 
деган шарафли номга сазовор бўлиб, қитъа-
мизда тенгсиз эканини исботлади.

Академик эшкак эшиш бўйича яқинда 
бўлиб ўтган жаҳон чемпионатида тарихий 
олтин медални қўлга киритган Шаҳзод Нур-
матов ва Собир Сафаралиев жуфтлиги муро-
сасиз кечган Осиё ўйинлари баҳсларида ҳам 
етакчиликни сақлаб қолди.

Марди майдон спортчиларимиз Осиё ва 
жаҳон рекордларини янгилаб, спорт тарихига 
ўз номини зарҳал ҳарфлар билан муҳрлаб қўй-
гани мусобақаларнинг энг ёрқин саҳифалари-
ни ташкил этди. Жумладан, афсонавий оғир 
атлетикачимиз Акбар Жўраев 197 килограмм 
натижа билан жаҳон ва Осиё рекордини ян-
гилашга эришди. Ғоят драматик руҳда кечган 
беллашувларда бу атлетимиз Осиё ўйинлари 
рекордини ўрнатгани мухлислар қалбидан 
чуқур жой олган унутилмас воқеа бўлди.

Ўқ отиш бўйича Владимир Свечников 
эса Осиё ўйинлари олтин медалини бирин-
чи марта Ўзбекистонга олиб келгани ва Осиё 
ўйинлари рекордини ўрнатгани қаҳрамон-
ликдир. Моҳир дзюдочимиз Музаффарбек 
Тўрабоев ўзига хос жасорат кўрсатиб, чорак 
финалда кореялик рақиби, Париж — 2024 
олимпиадаси совриндори Ким Мун Жонгни, 
финал баҳсида эса дзюдо ватани бўлмиш 
Япония вакили Ота Ҳёгани мағлуб этди ва 
Осиё ўйинларида икки вазн тоифасида ғала-
ба қозонган илк чемпион сифатида тарихга 
кирди.

Шу ўринда ўзбек дзюдочиларининг  
2 олтин, 2 кумуш ва 3 бронза медални қўлга 
киритиб, 32 давлат вакиллари иштирокидаги 

эмас. Осиёнинг қатор мамлакатларида яхши 
мактаблар шаклланган, кучли полвонлар 
етишиб чиқяпти. Рақиблар ҳам спортчила-
римизни, уларнинг услуби ва кучли жиҳат-
ларини ўрганиб келади. Шу маънода, Осиё 
ўйинларида ҳар бир медаль учун жиддий 
рақобат бўлди. Жамоамиз 4 олтин ва 2 брон-
за медаль олди ва кураш бўйича умумжамоа 
ҳисобида биринчи ўринни эгаллади. Чунки 

тўртта вазнда финалда енгиш спортчилар-
нинг нафақат техник жиҳатдан, балки ҳал 
қилувчи беллашувларда психологик жиҳат-
дан ҳам тайёр бўлганини кўрсатади.

Шу билан бирга, олтита медаль олдик, 
демак, ҳамма ишимиз мукаммал бўлди деб 
айтиш ҳам тўғри бўлмас. Айрим вазнларда 
имкониятларимиз юқорироқ эди. Мусобақа-
дан кейин ҳар бир беллашув таҳлил қили-
нади: қаерда тактик хато қилинди, қаерда 
рақибга мослаша олмадик, қайси спортчига 
жисмоний ёки функционал тайёргарликни 
кучайтириш зарур — буларнинг барчаси 
кўриб чиқилади.

Биз учун яна бир муҳим вазифа — рақо-
батбардош захирани кучайтириш. Бир вазн-
да фақат битта кучли полвонга боғланиб 
қолиш мумкин эмас. Терма жамоага кириш-
нинг ўзида рақобат кучли бўлса, халқаро 
мусобақага чиққан спортчининг савияси ҳам 
ошади. Курашнинг халқаро миқёсда оммала-
шиб бораётгани бизга қўшимча масъулият 
юклайди. Энди вазифа фақат бугунги устун-
ликни сақлаб қолиш эмас, кейинги авлодни 
ҳам шу даражада тайёрлашдан иборат.

— Осиё ўйинларининг ўзига хос 
жиҳати шундаки, бу ерда деярли ҳар бир 
босқичда кучли рақибга дуч келиш мум-
кин, — дейди теннис бўйича Ўзбекистон 
терма жамоаси аъзоси, Осиё ўйинлари сов
риндори Ҳумоюн Султонов. — Япония, 
Жанубий Корея, Хитой, Эрон, Қозоғистон 
каби давлатлар вакиллари мусобақага жуда 

